
Fmmvarp til laga 
um 

stofnun háskóla.
(Lagt fyrir alþingi 1909).

I. Stjórn háskólans.

L gr.
í Reykjavík skal setja á stofn háskóla 
Skólinn nefnist »Háskóli íslands«.

2. gr.
í háskólanum skulu fyrst um sinn vera þessar fjórar deildir: 

guðfræðisdeild, 
lagadeild, 
læknadeild og 
heimspekisdeild.

Koma hinar þrjár fyrstu í stað hinna æðri mentaskóla, sem nú eru, presta- 
skóla, lagaskóla og læknaskóla. En í fjórðu deildinni skal kenna heimspeki, 
islenska málfræði, sögu íslands og sögu islenskra bókmenta að fornu og nýju.

3. gr.
Stjórn háskólans er falin rektor háskólans og háskólaráði.
Háskólaráðið hefir úrskurðarvald í öllum þeim málum, er snerta 

starfsemi háskólans, samkvæmt reglugjörð, sem konungur setur. Háskólaráðið 
fer með undirbúning þeirra mála, er leggja á fyrir konung, löggjafarvald 
eða stjórnarráð, og snerta háskólann. Það lætur stjórnarráðinu i tje allar þær 
upplýsingar, sem það þarf á að halda og snerta háskólann sjerstaklega.

4- gr.
Rektor er kosinn á almennum háskólakennarafundi fyrir eitt ár i senn. 
Aðalkennarar einir eru kjörgengir, en kosningarrjett eiga allir kennar- 

ar háskólans.



Sá aðalkennari er rjett kjörinn rektor, sem fengið hefir meiri hluta 
greiddra atkvæða, enda hafi tveir þriðju hlutar kosningarbærra kennara átt 
þátt í atkvæðagreiðslunni.

Rektorskosning fer fram i lok hvers háskólaárs.
Haíi enginn fengið yfir helming atkvæða, skal kjósa af nýju um þá tvo 

eða fteiri, er flest atkvæði fengu, og er sá þá rjett kosinn, sem flest atkvæði 
fær. Sjeu atkvæði jöfn, ræður hlutkestL

Rektor má endurkjósa, en ekki er hann skyldur að taka við endur- 
kjöri fyr en ár er liðið frá þvi er hann Ijet af rektorsstörfum.

Rirta skal stjórnarráðinu úrslit rektorskosningar.
Verði rektor að fara frá áður en rektorsár hans er úti, skal sá af 

deildarforsetum háskólans, sem elstur er að embættisaldri hafa störf hans með 
höndum þangað til nýr rektor getur tekið við.

Rektor tekur við störfum með byrjun kensluárs.

5- gr-
Rektor og forsetar deildanna fjögra eiga sæti í háskólaráði. Rektor 

er sjálfkjörinn forseti ráðsins. En varaforseta kýs nefndin sjer sjálf úr sín- 
um hóp.

Háskólaráð heldur fundi eftir þörfum. Æski tveir nefndarmenn 
fundar, er rektor skyldur að boða til þess fundar. Svo er og ef einn þriðji 
hluti kennara æskja fundar. Sje fundur haldinn eftir ósk kennara, er ekki 
eiga sæti í ráðinu, eiga hvatamenn fundar rjett á að senda jafnmarga fulltrúa á 
fundinn og margireru menn i háskólaráðinu, og hafa þeir fulltrúar þá málfrelsi, 
en atkvæðisrjett eiga þeir ekki.

6. gr.
Háskólaráð setur nánari reglur um starfsvið sitt og rektors og eru 

þær reglur gildar, er staðfesting stjórnarráðs kemur til.

II. Háskólakennarar og háskóladeildir.
7. gr.

Kennarar háskólans eru aðalkennarar (prófessorar) og aðstoðarkennar- 
ar. Aðstoðarkennarar eru tvennskonar. í öðrum flokknum eru þeir menn, 
sem sjerstaklega eru til þess skipaðir og heita þeir dócentar. í hinum flokkn- 
um eru þeir menn, sem gegna öðrum embættum eða aðalstörfum, en hafa 
jafnframt á hendi kenslu við háskólann.

Konungur skipar aðalkennara, en stjórnarráðið dócenta, en leita skal 
þó ávalt álits hlutaðeigandi deildar áður en kennari er settur eða skipaður.

' 8. gr.
Hver háskóladeild velur úr sinum hóp deildarforseta (decanus), og er 

hann jafnframt sjálfkjörinn meðlimur háskólaráðs.
Deildarforseta skal kjósa til eins árs i senn. Þó má endurkjósa deild- 

arforseta, en rjett hefir hann til að neita endurkjöri þangað til ár er liðið frá 
þvi er hann siðast gegndi deildarforsetastörfum.

Ekki má kjósa deildarforseta nema úr hóp aðalkennara deildarinnar. 
En kosningarrjett hafa jafnt aðalkennarar og aðstoðarkennarar.



9- gr.
Hver háskóladeild heldur fundi eftir þörfum. Deildarforseti boðar 

fundi og eiga þar sæti jafnt aðalkennarar og aðstoðarkennarar.
Heimilt er rektor að taka þátt i meðferð mála i öllum deildum eftir 

þvi sem honum líst sjálfum, en atkvæðisrjett heflr hann þó að eins i sinni deild.

10. gr.
Hver deild semur lestrar- og kensluáætlun fyrir sig og skal þar gjörð 

nákvæm grein fyrir þvi, hvað heimtað er til embættisprófs og skýrt frá þvi 
hvernig kennarar hagi kenslu sinni.

11- gr.
Deildarforsetar skulu sjá um, að til sjeu í tæka tið nákvæmar skýrslur 

um alla fyrirlestra og æfingar, sem halda á innan hverrar deildar á kenslu- 
misseri þvi, sem i hönd fer. En rektor athugar áður en skýrslurnar eru prent- 
aðar, hvort þær sjeu í samræmi við kensluáætlanir deildanna.

12. gr.
Stjórnarráðið skipar ntara við háskólann. Ritarinn hefir á hendi 

reikningsfærslu sjóða þeirra, er háskólinn eignast og hefir umsjón með bygg- 
ingum háskólans og innanhúsmunum. Hann annast nauðsynlegar útveganir og 
endurbætur, tekur á móti skrásetningargjöldum stúdenta og prófgjöldum.

III. Kenslan og nemendurnir.

13. gr.
Kensluár háskólans skiftist í tvö kenslumisseri; nær annað frá 1. októ- 

ber til 15. febrúar, en hitt frá 15. febrúar til 30. júni.

14- gr. .
Fyrirlestrar fara fram i heyranda hljóði. Yfirheyrsla og æfmgar eru 

þó fyrir stúdenta eina.
Alla fyrirlestra, æfingar og próf skal halda á háskólanum sjálfum að 

svo miklu leyti sem þvi verður við komið.

15- gr.
Heimilt skal hverjum kennara háskólans að halda fyrirlestra á há- 

skólanum um sjálfvalin efni, að svo miklu leyti sem það kemur ekki i bága 
við skyldukenslu, en tilkynna skal rektor háskólans slíkt fyrirlestrahald áður.

16. gr.
Öll lögskipuð háskólapróf hvort heldur eru undirbúningspróf eða fulln- 

aðar próf, skulu haldin í síðasta mánuði hvers kenslumisseris.
Hver deild ræður sjálf hvort hún heldur uppi kenslu meðan á prófi 

stendur eða ekki.

17. gr.
Hver sá, er lokið hefir stúdentsprófi við hinn almenna mentaskóla eða 



annan lærðan skóla honuni jafngildan, á rjett á að verða skrásettur háskóla- 
borgari gegn þvi að greiða skrásetningargjald til háskólasjóðs, enda sje mann- 
orð hans óflekkað.

Sama rjett getur háskólaráð veitt utanrikismönnum er fullnægja ofan- 
greindum skilyrðum.

Hver sá, er æskir skrásetningar, skal fyrir byrjun fyrra kenslumisseris 
tilkynna það ritara háskólans, og tekur ritari við skrásetningargjaldinu.

Skrásetningargjaldið er 15 krónur.

18. gr.
Skrásettur stúdent fær háskólaborgarabrjef hjá rektor.

19. gr.
Skrásettur stúdent segi forseta þeirrar deildar, sem hann ætlar að 

stunda nám í, til sín þegar eftir skrásetninguna, en forseti ritar nafn hans á 
skrá yfir nemendur þeirrar deildar.

Skifti stúdent um námsgrein ber honum að tilkynna það forseta þeirr- 
ar deildar, sem hann áður tilheyrði, jafnframt því sem hann lætur skrásetja 
sig af nýju i deild þeirri, sem hann ætlar sjer eftirleiðis að stunda nám i.

I byrjun hvers kensluárs skulu allir stúdentar háskólans rita nafn sitt, 
bústað sinn og námsgrein i þar til gjörða bók, sem geymd er á skrifstofu 
háskólans.

20. gr.
Stúdentar mega ganga undir embættispróf þegar þeim sýnist, hafi þeir 

áður staðist íyrirskipuð undirbúningspróf, þar á meðal próf i heimspekilegum 
forspjallsvísindum.

Próf í heinispekilegum forspjallsvisindum er öllum stúdentum heimilt 
að ganga undir eftir tveggja missera nám við háskólann, en skylt að hafa 
lokið því að minsta kosti tveim misserum áður en þeir ganga undir emb- 
ættispróf.

21- gr.
Þeir, sem ganga vilja undir embættispróf, skulu hafa tilkynt það ritara 

háskólans að minsta kosti þrem vikum áður en próf byrjar. Um leið og þeir 
gefa sig fram skulu þeir gjalda 20 krónur til háskólasjóðs og tekur ritari há- 
skólans við fjenu.

Hætti stúdent við að taka próf eftir að hann hefir látið innrita sig til 
prófs, á hann heimtingu á að fá prófgjaldið endurgoldið, hafi hann gefið sig 
fram við ritara áður en prófið byrjar.

En gangi stúdent frá embættisprófi verður honum ekki endurgoldið 
prófgjaldið.

22. gr.
Stúdentar, sem byrjað hafa á embættisprófi, en gengið frá þvi, geta 

ekki gefið sig fram til prófs af nýju fyr en eftir ár, nema sjerstakar ástæður 
mæli með þvi.



Stúdent, sem heíir orðið afturrækur við embættispróf, getur ekki fengið að 
ganga undir próf af nýju fyr en að ári liðnu.

Æski stúdent, sem staðist hefir embættispróf, að ganga undir próf af 
nýju, til þess að öðlast hærri prófseinkun, er honum það heimilt, en þó ekki 
fyr en að ári liðnu.

Hver, sem af nýju gengur undir embættispróf, greiðir lögákveðið 
prófgjald.

23. gr.
Allir skrásettir stúdentar eru skyldir að gæta velsæmis bæði á háskól- 

anum og utan hans.
Verði skrásettur stúdent sekur um einhver afbrot gegn settum reglum 

háskólans, getur háskólaráð gjört honum hegningu. En hegningin er ann- 
aðhvort áminning eða styrkmissir, brottrekstur um lengri eða skemri tima 
eða fyrir fult og alt.

24. gr.
Nú verður skrásettur stúdent sekur að lagadómi um verk, sem svivirði- 

legt er að almenningsáliti, og er hann þá rækur.
Brottrekstur skal þegar i stað tilkynna stjórnarráðinu.

25- gr.
Hver valdsmaður, sem stefnt hefir háskólanemanda fyrir glæp, skal 

tilkynna það þegar i stað rektor háskólans. Svo er og þegar hafin er rjettarrann- 
sókn gegn slikum nemanda fyrir glæp.

26. gr.
Afskiftum háskólans af skrásettum stúdentum er þá fyrst lokið, er stú- 

dent hefir hætt námi að fullu og öllu og tilkynt ritara háskólans það, eða 
hefir ekki sótt háskólann i fjögur kenslumisseri samfleytt.

27. gr.
Háskólakennararnir standa fyrir öllum prófum, en hver deild ræður 

fyrirkomulagi prófanna hjá sjer.
Öll próf skulu haldin i heyranda hljóði.

28- gr.
Við embættispróf og undirbúningspróf þau, er koma til greina við fulln- 

aðarpróf, sknlu jafnan vera tveir prófdómarar og skal annar þeirra ávalt vera 
utanháskólamaður.

Stjórnarráðið skipar prófdómara þá, er ekki eru háskólakennarar, eftir 
tillögu hlutaðeigandi háskóladeildar og skulu þeir gegna dómarastarfinu i 6 ár.

29. gr.
Að loknu embættisprófi skal gefa þeim, sem slaðist hafa prófið, kandi- 

datsvottorð gegn 25 króna gjaldi, og rennur það í háskólasjóð.



Embættispróf frá háskólanum veita sama rjelt til embætta hjer á landi, 
eins og próf frá Kaupmannahafnarháskóla hafa veitt hingað til; próf þaðan 
halda gildi sínu til embætta hjer á landi; þó verða fullnumar í lögfræði trá 
Kaupmannahafnarháskóla þeir er ekki hafa tekið fullnaðarpróf áður en 3 ár 
eru liðin frá 1. oktbr. 1908, að leysa af hendi aukapróf við lögfræðisdeildina, 
sem skipað skal fyrir um i reglugjörð háskólans, áður en þeir öðlist aðgang 
að þeim embættum hjer á landi, sem fullkomið lögfræðispróf útheimtist til.

IV. Doktorar.

30. gr.
Háskóladeildirnar hafa hver um sig rjett til að veita doktorsnafnbót, og 

er slik nafnbót veitt annaðhvort í heiðursskyni eða að undangengnu sjer- 
stöku prófi.

Háskólaráð semur reglur um doktorspróf.

31- gr.
Hver sá, er æskir doktorsnafnbótar, verður að hafa lokið embættisprófi. 

Hann verður að láta umsókn sinni íylgja visindalega ritgjörð um eitthvert á- 
kveðið efni. Skal umsóknin stíluð til háskólanefndar, en hún selur ritgjörð- 
ina i hendur hlutaðeigandi háskóladeild til álita og umsagnar.

Nú er ritgjörðin talin fullnægja þeim kröfum, sem gjöra bertil slikra 
vísindalegra ritgjörða, og skal þá umsækjandi láta prenta hana, og síðan verja 
hana á háskólanum i heyranda hljóði á þeim degi, sem deildin ákveður.

Standist umsækjandi prófið, fær rektor og deildarforseti honum prófs- 
vottorð.

Fyrir prófsvottorð greiðir doktorinn 100 kr. og renna þær i háskólasjóð.

32. gr.
Hver sá, er hlotið hefir doktorsnafnbót, hefir rjett til að halda fyrir- 

lestra i vísindagrein sinni, en tilkynna verður hann það háskólaráðí.
Þyki einhver misbeita þessum rjetti sinum, getur háskólaráð svift 

hann rjettinum.

33. gr.
Lög þessi öðlast gildi 17. júní 1911, en jafnframt eru þau lög og laga- 

ákvæði, sem hjer fara á eftir, úr gildi numin: konungsúrskurður 21. mai 
1847 um stofnun prestaskóla; lög nr. 5, 11. febr. 1876 um stofnun lækna- 
skóla, nema 4. gr.; lög nr. 31, 8. nóvbr. 1883, að undanteknu ákvæðinu um laun 
landlæknis í 1. gr.; 5. gr. laga nr. 23, 9. desbr. 1889; lög nr. 3, 4. mars 1904 um 
stofnun lagaskóla og lög nr. 37, 16’. nóvbr. 1907, sbr, lög nr. 38 frá sama degi. 
Loks falla úr gildi öll önnur ákvæði, sem koma i bága við lög þessi.



A t h u g a s e m d i r v i ð 1 a g a f r u m v a r p þ e 11 a:

Á alþingi 1907 var borin fram i neðri deild og samþykt i einu hljóði 
svohljóðandi ályktun:

»Neðri deild alþingis skorar á landstjórnina að endurskoða núgildandi 
lög um lagaskóla, læknaskóla og prestaskóla, og semja frumvarp um stofnun 
háskóla, er verði lagt fyrir alþingi 1909«.

Með því að stjórnarráðið var þeirrar skoðunar, að rjett væri að verða 
við þessari áskorun neðri deildar þingsins, þá fal það forstöðumönnum þeirra 
þriggja embættisskóla hjer, prestaskólans, lagaskólans og læknaskólans, sem 
ætlast var til að sameinaðir yrðu undir einingarmerki háskóla, að undirbúa málið, 
semja frumvarp um háskólastofnun á íslandi, og um skipun alla, er að þessu Ij’t- 
ur. Hafa forstöðumenn nefndra embættisskóla, settur forstöðumaður prestaskól- 
ans Jón Helgason, lagaskólastjóri Lárus H. Bjarnason og landlæknir G. Björnsson, 
samið og sent stjórnarráðinu tvö frumvörp þessu viðvikjandi, annað um stofn- 
un háskóla, og hitt um laun háskólakennara; ennfremur hafa þeir sent stjórn- 
arráðinu álitsskjal um byggingu háskólahúss.

Það, sem fyrir þinginu vakti 1907, var, eins og þingsályktunin ber með 
sjer, aðallega það eitt, að sameina þrjá æðri mentaskóla landsins i eina heild; 
er það hið sama, sem lengi hefir vakað fyrir þinginu, þótt samþyktir og um- 
ræður um háskólastofnun á íslandi hafl annars eigi farið fram þar nema á 
árunum 1881—1893. í frumvarpi því um stofnun háskóla, sem áður nefndir þrír 
menn hafa samið, er i rauninni eigi heldur farið fram á annað en þetta, að við- 
bættri kenslu i íslenskri sagnfræði og málfræði. Það er óhætt að segja það, að það 
hafi alltaf vakað fyrir þinginu, svo að segja síðan það var endurreist, um 
miðja siðastliðna öld, að þá væri timi til kominn að tala um háskólastofnun 
á íslandi, þegar þar væri komin á lagakensla, auk kenslu i guðfræði og lækn- 
isfræði Nú tók hinn langþreyði lagaskóli til starfa 1. oktbr. i haust, sem leið, 
og virðast þvi skilyrðin að þessu leyti ættu að vera fyrir hendi. Að vísu verð- 
ur eigi dulist þess, að háskólastofnun hjer á landi á við mikla örðugleika að 
striða, bæði vegna fátæktar landsins, og þó einkum vegna fámennis þess. Há- 
skóli getur hjer auðvitað ekki komist til jafns við háskóla í hinum stærri lönd- 
um hvorki að tölu kenslugreina, nje á annan hátt, nema máske að þvi er 
kemur til fræðslu i þeim efnum, er sjerstaklega snerta ísland. Þrátt fyrir þetta 
virðist ekki ástæða til að forðast háskólaheitið, ef embættisskólarnir eru sam- 
einaðir í eina heild og bætt við heimspekisdeild; þótt háskólanum verði að 
sjálfsögðu mjög ábótavant i fyrstu, þá má gjöra sjer von um vöxt hans og 
viðgang samfara vexti og viðgangi i öðrum efnum landsins.

Það virðist liggja í augum uppi, að sameining þessara skóla og þaraf- 
leiðandi nánari samvinna milli þeirra, sjerstaklega samvinna kennaranna á milli 
hljóti að vera til góðs, glæða visindalegan áhuga þeirra, og auðga og vekja 
visindalega starfsemi.

Stjórnarráðið hefur og getað fallist á frumvarp það um stofnun há- 
skólans, sem forstöðumenn embættisskólanna hafa samið, og áður er um get- 
ið, og hefur tekið það að mestu leyti óbreytt. Auk nokkurra smábreytinga 



hefur verið bætt aftan við 29. gr. frumvarpsins ákvæði um það. að embættis- 
próf frá háskólanum veiti allan sama rjett til embætta hjer á landi, eins og 
próf frá Kaupmannahafnarháskóla hafa veitt hingað til, en að próf þaðan 
haldi eftir sem áður gildi sinu til embætta hjer á landi, þó svo, eins og nú 
er ákveðið i lagaskólalögunum, að þeir fullnemar i lögfræði frá Kaupmannahafnar- 
háskóla, sem útskrifast þaðan eftir 1. oktbr. 1911, verði að leysa af hendi auka- 
próf við lögfræðisdeildina, sem skipað skuli fyrir um i reglugjörð háskólans, 
áður en þeir öðlist aðgang að þeim embættum, sem fullkomið lögfræðispróf 
útheimtist til.

Vegna fjárhags landsins telur stjórnarráðið ekki fært að leggja að svo 
stöddu út í húsbyggingu handa háskóla, en býst við að hver deild háskólans 
verði að koma sjer niður á sinum stað fyrsl um sinn eftir þvi sem hægt er.

Að öðru leyti visast til hinna almennu athugasemda um mál þetta, sem 
oftnefndir forstöðumenn embættisskólanna hafa samið, og prentað er hjer á 
eftir sem fylgiskjal, og hefur stjórnarráðið engu frekara þarvið að bæta.

L’m 1. gr. athugast sjerstaklega:
Forstöðumenn embættisskólanna hafa lagt það til að háskólinn væri 

kendur við Reykjavik, en Stjórnarráðið telur rjettara að hann sje kendnr við 
landið sjálft og kallaður »háskóli íslands«.

Um hinar einstöku greinar frumvarpsins hafa hinir sömu menn að 
öðru leyti gjört eftirgreindar athugasemdir:

Við 2. gr.
Fjórða háskóladeildin er kend við heimspekina, sem þar er kend, en 

ekki við hin islensku fræði, og er ástæðan til þess sú, að gjört er ráð fyrir, 
að nýjar fræðigreinar, sem síðar kynnu að verða lögboðnar við háskólann (t. 
a. m. almenn veraldarsaga, nýju málin o. s. frv.), verði settar í samband við 
þessa deild, en þá er deildarheitið »heimspekisdeild« viðfeldnara, enda notað 
sem heiti fjórðu höfuðdeildar flestra háskóla hjer i álfu.

Við 3. gr.
Ætlast er til þess að háskólinn sjálfur ráði sem mestu um þau mál, er 

snerta starfsemi hans samkvæmt konunglegri reglugjörð, er sett verður um það. 
Rektorsnaíninu, sem embættisheiti yfirstjórnara háskólans, er haldið 

þótt útlent sje að uppruna, enda er það orðið alþjóðaembættisheiti þeirra 
manna, sem kosnir eru til þeirrar stöðu.

Við 4. gr.
Hjer er gjört ráð fyrir að rektor sje kosinn til eins árs í senn, en ekki 

til fleiri ára, eíns og t. a. m. á sjer stað við háskólann í Kristjaniu. Við alla 
aðra háskóla á Norðurlöndum er kosið til eins árs i senn. Aftur á móti þykir 
ekki ástæða til að banna endurkosning rektors, þótt slikt muni vera gjört við 



flesta háskóla hjer í álfu, en honum er heimilt látið að skorast undan end- 
urkosningu fyr en ár er liðið frá þvi er hann siðast gegndi rektorsstörfum.

Þar sem ætlast er til að háskólarektor taki við störfum í hyrjun 
kensluárs (1. okt.), virðist heppilegast, að rektorskosning fari fram í lok næsta 
kensluárs á undan (t. a. m. i júni).

Við 5. og 6. gr. 
er ekkert sjerstakt að athuga.

Við 7. gr.
Samheiti allra allra þeirra manna, er kenslu hafa á hendi við háskól- 

ann, er háskólakennari. En háskólakennurum er aftur skift i tvo höfuðflokka: 
aðalkennara (prófessora) og aðstoðarkennara. En þar sem aðstoðarkennarar 
eru með tvennu móti, sumpart menn, sem ekki hafa öðrum störfum að gegna, 
en sumpart menn, sem hata háskólakenslu á hendi sem aukastart við hliðina 
á öðru aðalstarfi, er hinum fyrnefndu valið embættisheitið dócentar, en ætlast 
til að hinir aðstoðarkennararnir nefni sig eftir aðalstarfi sinu.

Við 8. og 9. gr. 
er ekkert sjerstakt að athuga.

Við 10. gr.
Hver deild semur lestrar- og kensluáætlun fyrir sig, í likingu við það 

sem nú er tekið fram i reglugjörðum embættaskólanna, ákveðið er, kennur- 
um og námsmönnum til leiðbeiningar, í hvaða námsgreinum verði veitt til- 
sögn i hverri deild, hvernig tilsögninni verði háttað — með fyrirlestrum, yfir- 
heyrslu eða verklegum æfingum — og hvað heimtað sje, að námsmenn hafi 
lesið til þess að geta tekið embættispróf.

Við 11. gr.
Skýrsla sú, sem hjer ræðir um, um fyrirlestrahald og æfingar innan 

deildanna á hverju kenslumisseri, svarar til stundatöflunnar, sem nú tíðkast. 
Þessar stundatöflur hafa hingað til verið sendar yfirstjórnendum skólanna til 
sampykkis, en hjer er gjört ráð fyrir að rektor háskólans athugi þessar skýrsl- 
ur, gæti þess að ekki rekist hvað á annað og að ákvæðum kensluáætlana sje 
fullnægt.

Við 12. gr. 
er ekkert sjerstakt að athuga.

Við 13. gr.
Hjer er gjört ráð fyrir að sumarleyfi nái frá 1. júlí til 30. septbr. Er 

það að visu einum mánuði lengra en á sjer stað við aðra háskóla á Norður- 
löndum, en þess ber að gæta, að hjá oss er ekki gjört ráð fyrir hinu langa 
jólaleyfi, sem tiðkast t. a. m. við Khafnarháskóla (frá 22. des. til 31. jan.), svo 



að kensluárið verður jafnlangt fyrir þvi, enda nota flestir námsmenn sumarið 
til þess að vinna fyrir sjer.

Við 14. gr.
Sjálfsagt er, að allir háskólafyrirlestrar fari fram i heyranda hljóði og 

utanháskólamönnum óskólagengnum sje jafnheimilt að sækja þá sem skrásettum 
háskólaborgurum að svo miklu leyti sem ástæður leyfa. Má sjerstaklega bú- 
ast við þvi, að fyrirlestrar í sögu íslands, tungu og bókmentum verði sóttir af 
alþýðumönnum ekki síður en mentamönnum, jafnt konum sem körlum. 
Aftur á móti þykir ekki við eiga, að aðrir en skrásettir stúdentar sæki þær 
kenslustundir, þar sem yfirheyrsla á fram að fara eða verklegar æfingar.

Við 15,— 19. gr. 
er ekkert sjerstakt að athuga.

Við 20. gr.
Gagnstætt þvi sem viðgengist hefur á embættaskólum vorum, að stú- 

dentar gangi undir próf að liðinni þeirri áratölu, sem reglugjörð hvers skóla 
tiltekur, nema þeir hafi fengið sjerstakt leyfi til að Ijúka prófi eftir skemmri 
tima, er hjer ákveðið að stúdentar megi ganga undir embættispróf »þegar þeim 
sýnist«. Þetta takmarkast þó á tvo vegu; annars vegar verða þeir áður að 
hafa staðist fyrirskipuð undirbúningspróf, þar á meðal próf í heimspekilegum 
forspjallsvisindum, sem ekki verður tekið fyr en eftir tveggja missera nám, 
og hins vegar verða tvö misseri að liða milli forspjallsvisindaprófsins og emb- 
ættisprófsins. Hjer er með öðrum orðum gjört ráð fyrir fjörgra missera há- 
skólanámi sem skemsta námstíma, er af verði komist með, en hitt látið 
stúdentum frjálst hve lengi þeir vilja nám stunda eftir þessi fjögur misseri 
liðin, áður en þeir ganga undir fullnaðarpróf.

Við 21.—26. gr.
er ekkert sjerstakt að athuga.

Við 27. gr.
Þegar hjer segir, að »háskólakennararnir« standi fyrir öllum prófum, 

þá nær það jafnt til aðstoðarkennara sem aðalkennara. Hver kennari prófar 
að sjálfsögðu i sinum sjerstöku námsgreinum.

Við 28. gr.
Hjer er gjört ráð fyrir tveimur prófdómurum — auk þess kennara, 

sem prófar — við embættispróf og undirbúningspróf, sem koma til greina við 
embættispróf og hafa áhrif á fullnaðarprófseinkunnina. Aftur á móti þykir 
ekki ástæða til að hafa prófdómara við þau undirbúningspróf, sem ekki hafa 
nein áhrif á aðaleinkunn við fullnaðarpróf, eins og t. a. m. próflð i heim- 
spekilegum forspjallsvísindum, enda eru ekki utanskólarprófdómarar hafðir við 
slík próf erlendis.

Við 29.—32. gr.
er ekkert sjerstakt að athuga nema það, að stjórnarráðið hefur valið hundrað 
ára afmælisdag Jóns Sigurðssonar sem þann dag, er lögin ættu að öðlast gildi.

Álitsskjal forstöðumanna hinna æðri skóla um stotnun háskóia.

Iláskólairuinvarp.

í tilefni af ályktun neðri deildar alþingis árið 1907 um endurskoðun nú- 
gildandi laga um stofnun lagaskóla, læknaskóla og prestaskóla og um að semja 
frumvarp um stofnun háskóla, hefur hið háa stjórnarráð í brjefi, dagsettu 2. f. 
m., beiðst þess, að vjer uudirritaðir forstöðumenn nefndra æðri skóla Ijetum uppi 
álit vort um málefni þetta, og gerðum tillögur um fiumvarp það, er nefnd þings- 
ályktun ræðir um.

Út af þessu leyfum vjer oss að taka það fram, sem hjer fer á eftir:
Það eru nú liðin 27 ár síðan háskólamálið komst á dagskrá hjá oss. 

Raunar mætti segja, að málið sje jafn gamalt sjálfstæðisbaráttu vorri, þvi þegar 
í upphafi hennar var farið fram á stofnun allsherjar mentaskóla fyrir landið. 
Mönnum skildist það þá, ekki síður en nú, að eitt af frumskilyrðum fyrir sjálf- 
stæði voru væri það, að mentun þjóðarinnar væri sem innlendust og þjóðleg- 
ust. Sá þjóðskóli, sem þá var farið fram á, var i raun rjettri ekkert annað en 
háskóli. Bein krafa um háskóla kom þó ekki fram á alþingi fyr en 1881, og þá 
aðallega í þvi skyni að fá með þeim hætti inn í landið kennshi í íslenskum 
lögum, sem svo lengi hafði varið beðið um, en stjórnin ekki fengist til að sinna. 
Háskólamálinu hefur nú að vísu ekki verið hreyft á mörgum þingum síðan það 
var fyrst borið þar fram, en alt fyrir það mun þó mega segja, að háskólahug- 
sjónin hafi verið vakandi i meðvitund manna öll þessi ár, og að stofnun háskóla 
fyrir landið sje enn i dag ein af hjartfólgnustu óskum flestra, ef ekki allra, hugs- 
andi manna með þjóð vorri.

Vjer skulum nú fúslega við það kannast, að það hafi ekki verið að á- 
stæðulausu er stjórnin daufheyrðist við óskum manna í þessu tillit á ár- 
unum 1881 — 93. Bæði var málið i alla staði óundirbúið, enda, eins og þegar 
er getið, aðallega til þess stofnað vegna laganámsins, og því næst var þörfin ó- 
neitanlega þá brýnni á því að snúa sjer fyrst að ýmsum öðrum, sjerstaklega 
verklegum, málum. Málið horfir nú alt öðru visi við, en fyrir 25—30 árum, svo 
mjög sem allur hagur vor hefur breytst á þessum árum.

Vjer fáum ekki betur sjeð, en að nú sje tíminn til þess kominn að setja 
á stofn allsherjar mentastofnun fyrir landið í likingn við samskonar stofnanir 
erlendis: háskólana, og það þvi fremur, sem segja má með sanni, að höfuðstoðir 
þeirrar byggingar sjeu þegar fyrir hendi, þar sem eru embættaskólarnir þrir, laga-, 
lækna- og prestaskólinn. Hver þessara skóla er í rauninni ekkert annað en ein 
af höfuðdeildum þeirra stofnana, sem háskólar nefnast. Hjer vantar eiginlega 
ekki annað en hina sameiginlegu sjálfstjórn og sameiginlegt hús, að svo miklu 
leyti, sem það getur talist beint skilyrði fyrir háskóla, að allar deildir hans starfi 
undir sama þaki.

Hvað snertir námsgreinarnar, sem kendar eru, og tilhögun kenslunnar, þá



cr munurinn á skólum vorum og tilsvarandi háskóladeildum vart sjáanlegur. 
Námsgreinarnar munu flestar vera hinar sömu, sem á háskólunum eru kendar, 
en að eins umfangsminni, með fram vegna þess, hve miklu skemra námsskeiðið 
er hjá oss. Hvað tilhögun kenslunnar snertir, þá er sá einn inunur þar sjáan- 
legur, að á skólum vorum er meira gert að beinni yfirheyrslu, en reynt sem 
frekast má að komast hjá öllu lýjandi fyrirlestrahaldi, sem á háskólum hefur 
tíðkast alt til þessa, en þó er talið vera einn af höfuðagnúum háskólafyrirkomu- 
lagsins á Norðurlöndum.

Sú breyting, sem yrði, ef hjer kæmist á stofn háskóli, yrði þá aðallega 
fólgin i því, að þessir þrír skólar fengu sjálfstjórn á borð við útlenda háskóla, 
og kæmust jafnframt, eða væntanlega innan skamms, undir sameiginlegt þak.

En þótt menn hafi áður gjört sig ánægða með slíkan háskóla, steyptan 
upp úr þeim æðri mentastofnunum, sem fyrir eru, og þótt engar skynsamlegar 
ástæður verði fyrir því færðar, að háskólanafnið sje of veglegt fyrir slikan þriggja- 
deilda-háskóla, þá mun ekki lengur þykja hlýða, úr því að farið er að stofna 
háskóla á annnað borð, að láta staðar numið við þessar þrjár deildir. Um það 
mun öllum koma saman, að allsherjarmentastofnun fyrir landið til glæðingar 
islensku mentalífi og þjóðerni eigi ekki að eins jafnframt öðru, heldur og öllu 
öðru fremur að veita kenslu í þjóðlegum fræðum, sögu landsins, bókmentum og 
tungu. Eins og kunnugt er, hefur engin slík fræðsla hingað til verið fáanleg 
innanlands. Menn hafa orðið að leita til útlanda til þess að fá tilsögn í þeim 
fræðum, er snerta tungu vora, sögu og bókmentir! Þó að slíkt hafi ef til vill 
verið talið óhjákvæmilegt fyr á timum, vegna safnanna i Kaupmannahöfn, þá er 
sú ástæða fallin nú, þar sem búið er að gefa út alt, sem snertir sjálfa fornöld- 
ina og útgáfa fornbrjefanna er komin fram á 16. öld. En jafnvel þótt svo hefði 
ekki verið, þá hefur sjálfstæðishugsjónin náð þeim tökum á þjóðinni, að ekki 
getur komið til mála að hafa aðalból íslenskra visinda á nokkrum öðrum stað 
en í höfuðstað landsins. Enda mun erfitt að mótmæla með rökum þeirri kenn- 
ingu, sem oft hefur verið haldið fram einmitt i sambandi við þetta mál, að i 
tungu þjóðar vorrar, sögu og bókmentum sje ómögulegt að veita Islendingum 
kenslu, sem gagn sje í, nema í landinu sjálfu.

Fyrir því leggjum vjer áherslu á, að tekin verði upp kensla i íslenskum 
fræðum, um leið og háskóli verður stofnaður hjer á landi.

Vjer höfum íhugað helstu mótbárurnar, sem komið hafa gegn háskóla- 
hugmyndinni, og sannfærst um, að þær sjeu á litlum rökum bygðar, eins og nú 
er komið hag vorum.

Svo að vjer snúum oss að höfuðástæðunni, sem fram hefur verið haldið 
gegn háskólastofnuninni, þeirri, að það hafi of mikinn kostnað í för með sjer 
fyrir jafn fátæka þjóð og vjer erum, þá er þvi ekki að neitá, að slik stofnun 
hlýtur ávalt að hafa nokkurn kostnað i för með sjer. En þar sem meiginhluti 
þess kostnaðarauka stafar einmitt af hinni nýju iærdómsdeild, þeirri deildinni, 
sem fyrir margra hluta sakir ætti að vera oss hjartfólgnust, og að sjálfsögðu 
mundi eiga mestan þátt i að auka hina þjóðernislegu þýðingu þessarar alls- 
herjar mentastofnunar, fáum vjer síst skilið, að sá kostnaður blæði mönnum 
svo í augum, að þeir vegna hans fari að amast við því, að slik stofnun verði sett 
á stofn hjá oss. En auk þess er álitamál, hvort kostnaðurinn yrði i rauninni 
eins mikill, eins og hann verður á pappírnum. Vjer lítum svo á, að mikið af 
þessum kostnaði vinnist upp með því tje, sem sparast landinu við það, að utan- 



farir islenskra nánismanna ininka. Þvi að sjálfsögðu má gjöra ráð fynr, að ut- 
anfarir islenskra stúdenta minkuðu að miklum mun frá þeim degi, er hjer væri 
kominn á fót innlendur háskóli, er fullnægði kröfum tímans á viðunanlegan hátt.

Og er þá komið að annari höfuðástæðunni, sem tilfærð hefir verið gegn 
stofnun islensks háskóla, þeirri, að ekki mundi auðið að gjöra skólann svo úi 
garði, að hann fullnægði kröfum þeim, sem gjöra verður til slíkra stofnana, 
Þessi ástæða er þó ekki eins veigamikil og virðast kynni i fljótu bragði. Hafi 
þær hinar æðri mentastofnanir vorar, sem fyrir eru, hingað til fullnægt kröfun- 
um, ættu þær ekki síður að gjöra það, eftir að þær eru orðnar háskóladeildir. 
Auðvitað má gjöra svo háar kröfur til háskóla, að ómögulegt sje að fullnægja 
þeim, enda vitum vjer ekki af neinum þeim háskóla, er fullnægi öllum kröfum, 
og er þá sist heimtandi að Reykjavikur-háskóli gjöri það. Not háskóla sem 
annara skóla fara að miklu leyti eftir kennslukröftunum. Og að óreyndu er eng- 
in ástæða til að gjöra ráð fyrir því, að ekki væri hægt að fá nýta kennara til 
skóla vors. Vjer segjum þetta ekki út í bláinn, heldur af þekkingu þeirri, sem 
vjer höfum af útlendum háskólakennurum. Þeir eru misjafnir, sumir betri en 
sumir lakari, og svo mundu þeir og verða hjá oss. Auk þess eru sumar af 
fræðigreinum vorum þess eðlis, að þær verða tæplega viðunanlega kendar ann- 
arstaðar en hjer. Vjer eigum þar við lagakenslu og kenslu í islenskum fræð- 
um, sögu, tungu og bókmentum. Og svo mundu þessar íslensku fræðigreinai 
verða til þess, að útlendingar leituðu til háskóla vors. Því hve ófullkoininn sem 
hann kynni að verða að öðru leyti, þá má að sjálfsögðu gjöra ráð fyrir, að hann 
verði höfuðból allra íslenskra og norrænna visinda, svo að útlendingum, sem afla 
vilja sjer sjermentunar i íslenskum fræðum, komi blátt áfram ekki til hugar að 
leita þeirrar mentunar við nokkurn annan háskóla. Loks er þess að gæta, svo 
að aftur sje vikið að ófullkomleika væntanlegs íslensks háskóla, að ráð eru til 
að bæta úr þvi, sem bresta kann á í byrjuninni. Það eru utanfarir námsmanna 
að r.floknu námi heima fyrir, til frainhalds náminu og fullkomnunar þekking- 
ar sinnar við erlenda háskóla. íslendingar mundu fljótt taka upp aftur þann 
hinn forna sið, að sækja útlenda háskóla, það því fremur, sem allar samgöngur 
við útlönd eru orðnar svo margfalt greiðari en áður var, og allur kostnaður við 
utanferðir miklu viðráðanlegri en fyr á timum.

Minna mætti og á þá mótbáru gegn stofnun háskóla hjer á landi, er 
stundum hefur heyrst, að í þvi feldist vantraustsyfirlýsing til háskóla Dana, sem 
vjer þó ættum svo mikið upp að unna. En það er hvorttveggja, að mótbára 
þessi hefur aldrei stuðst við mikil rök, enda hlýtur hún nú að detta úr sögunni, 
er Danir sjálfir eru farnir að ræða af kappi nm stofnun háskóla á Jótlandi. Sá 
sem fyrstur vakti niáls á þessari nýju háskólastofnun, var einn af hinum mest 
metnu visindamönnum Dana, Friðrik Nielsen biskup, sem sjálfur hafði verið 
kennari við háskólann i Kaupmannahöfn i alt að því fjórðung aldar. Og hver er 
svo höfuðástæðan, sem forgönguinenn þessarar háskólastofnunar bera fyrir sig? 
Hún er sú, að einveldi Kaupmannahafnarháskóla sje óholt fyrir vísindalíf hinn- 
ar dönsku þjóðar, og að hin sjerstaka þjóðareinkunn Jóta sje í svo mörgu frá- 
brugðin þjóðareinkunn eyjabúa, að þeir eigi fulla heimting á að fá sjerstakan 
háskóla fyrir sig. En sje því svo farið, að nauðsyn beri til sjerstakrar jótskrar 
háskólastofnunar, vegna sjerkennilegrar þjóðareinkunnar Jóta, hve miklu fremur 
mun þá mega segja, að oss íslendingum sje nauðsyn á sjerstökum háskóla íyrir 



oss, svo mikið djúp sem staðfest er milli íslensks og dansks þjóðernis og þjóð- 
areinkunnar.

Auk fátæktar þjóðarinnar og vonleysis um sæmilegan háskóla hjer á 
landi, hefur það líka verið borið i vænginn, að þjóð vor væri of fámenn til að 
bera slíka stofnun. Það er aidrei nema sannleikur, að þjóð vor er fámenn, og í 
fámenni hennar liggur aðalástæðan til fátæktar hennar. En látum svo vera, að 
þjóð vor sje allra þjóða fámennust og að háskóli vor verði af sömu ástæðu allra 
háskóla minnstur, ástæða gegn háskólanum verður það aidrei talið, því að ein- 
hversstaðar verður minsti háskólinn að vera. En hjer er þess jafnframt að 
gæta, að lega lands vors er önnur en lega annara landa. Vjer búum á afskekt- 
um hólma úti við hin ystu höf, og getum ekki eins og ef vjer byggjum á meg- 
inlandinu, fært oss i nyt háskóla nágranna vorra. En þar sem auk þessa hjer 
er um þjóð að ræða með sjerstöku þjóðerni, sögu, tungu og bókmentum, þá 
liggur í hlutarins eðli, að vjer verðum að hjálpa oss sjálfir með því að koma á fól 
hjá oss alsherjarmentastofnun, þar sem nægilegt tillit sje tekið til alls þessa, og 
þeim kröfum fullnægt, er gjöra verður sjerstaklega til þeirrar stofnunar, svo að 
starf hennar samsvari ætlunarverki hennar.

Vjer fáum þannig ekki sjeð, að neinar af þeim ástæðum, sem fram hefur 
verið haldið gegn framkvæmanleika háskólahugmyndarinnar hjer hjá oss, eigi við 
rök að styðjast. Vjer erum miklu fremur þeirrar skoðunar, að það sje miklu 
fleiri og miklu mikilvægari atriði, sem mæla með hugmyndinni og gjöra það 
æskilegt, að hún nái fram að ganga.

Stofnun háskóla á íslandi mundi verða einhver hin áhrifamesta lyfti- 
stöng til framfara í hverskonar menningu. Þungamiðja alls íslensks mentalífs 
mundi færast inn i landið, mentunin yrði við það i orðsins fyllstu merkingu is- 
lensk og þjóðleg, og hyrningarsteinninn með því lagður að sjálfstæðu íslensku 
vísindalífi. En auk hins vísindalega ávinnings, mundi alt mentalif vort, ekki 
síst alþýðumentun vor, hafa stór-hagnað af slíkri stofnun. Öll mentun annara 
þjóða er upprunalega runnin frá háskólunum og hefur alt af mikinn stuðning 
af þeim, en þá ætlumst vjer til, að Reykjavikurháskóli tæki upp almenningsfræðslu, 
svo sem nú er orðið títt um suma hina beztu útlendu háskóla. Háskólinn mundi 
og efla og glæða sjálfstæðistilfinning þjóðarinnar, og auka henni veg bæði inn á 
við og út á við. Tungu vorri mundi verða minni hætta búin af dönskunni, en 
verið hefur hingað til, er svo mikill hluti mentamanna vorra hefur aflað sjer 
mentunar sinnar við útlendan háskóla, og orðið að læra alt á útlenda tungu. 
Vjer íslendingar höfum að vísu notið margra og mikilla hlunninda við Kaup- 
mannahafnarháskóla, en þau hlunnindi hafa einnig á marga vegu orðið oss 
nokkuð dýrkeypt. Það tjón verður aldrei metið til peningaverðs, sem þjóð vor 
hefur beðið af Hafnarferðum sumra sona sinna, slíkar sem heimturnar á þeim 
hafa viljað verða á öllum tímum. Stofnun háskóla hjer á landi mundi ekki 
hvað sist í þessu tilliti verða ábatavænleg, utanförum stúdenta til náms fækkaði, 
og þvi færri mundu þeir verða, sem ekki skilaði heim aftur eða skilaði heim 
aftur sem alls-ónýtum, eyðilögðum mönnum.

Að telja upp alt það gott, sein af þvi leiddi fyrir land vort og þjóð, ef 
hjer kæmist á fót innlendur háskóli, er ekki tilgangur vor, en þegar vjer hins 
vegar virðum fyrir oss stöðu háskólanna í menningarsögu heimsins, og gefum 
gaum að öllum þeim blessunarstraumum, sem þaðan hafa borist út yfir löndin, 



þá blandast oss ekki hugur um, að það verði einnig heilla- og hamingjudagur i 
sögu vorrar fámennu þjóðar, er slík alisherjarstofnun kæmist hjer á fót.

Sá maður, sem fyrstur allra kom fram með hugmyndina um allsherjar- 
mentastofnun fyrir land vort, var Jón Sigurðsson. Að liðnu hálfu þriðja ári verð- 
ur 100 ára afmælis þessa vors mætasta manns að minnast, og vjer gjörum ráð 
fyrir, að þess verði minnst eins og vert er um land alt. En hvað mundi sam- 
boðnara minningu Jóns Sigurðssonar, en það, að sá háskóli, sem hjer ræðir um, 
kæmist á fót á aldarafmæli hans? Vjer göngum að því visu, að honum yrði 
ekki meiri sómi sýndur liðnum með neinu öðru, og áreiðanlega ekki neinu, sem 
honum hefði verið geðfeldara.

Að endingu viljum vjer geta þess, að tillögur vorar um frumvarp til laga 
um háskóla, sem vjer hjer með leyfum oss að leggja fyrir hið háa stjórnarráð, 
höfum vjer í aðalatriðunum sniðið eftir hinum nýju háskólalögum Norðmanna 
frá 1905, og fylgja þau tillögum vorum i íslenskri þýðingu.



Við fylgiskjal I.

Háslcölalög' AorðmaiiiiH.
(Lov 0111 <let kongelige Frederiki. Lniversltet).

FYRSTI KAPÍTULI.
Stjórn háskólans.

1. gr.
Háskólameistari og háskólaráð segja fyrir um starfsemi háskólans og veita 

forstöðu fasteignum hans og öðrum eigum eftir reglugjörð, er konungur setur. 
Þau hafa úrskurðarvald í þeim málum, sem með lögum eða reglugjörð verða 
falin þeim, og undirbúa þau mál, sem hlutaðeigandi stjórnardeild á úr að skera, 
eða leggjast skulu af henni fyrir konung eða löggjafar- og fjárveitingarvaldið. 
Þau skulu láta stjórnardeildinni í tje, hvenær sem hún æskir þess, allar upplj’S- 
ingar, sem henni eru nauðsynlegar vegna umsjár hennar með starfsemi háskólans.

2. gr.
Háskólameistara skal kjósa þriðja hvert ár á almennum háskólakennara- 

fundi. Þann fund sækja kennarar háskólans og yfirbókavörður hans, og eru þeir 
allir skyldir til að koma á fundinn, nema gildar ástæður hindri.

Kjörgengur til háskólameistarastöðunnar er sjerhver háskólakennari, sem 
gegnt hefir embætti i 5 ár og er yfir 30 ára gamall.

Háskólameistara skal kjósa í októbermánuði. Þeir, sem gildar ástæður 
hindra frá að mæta á fundinum, þegar kjörið fer fram, mega senda á fundinn 
skrifaða atkvæðaseðla. Til þess að kosning sje gild, verða tveir þriðju hlutar 
þeirra, sem kosningarrjett hafa, að hafa greitt atkvæði.

Atkvæðagreiðslan fer fram skriflega, og sá verður háskólameistari, er 
fengið hefir yfir helming atkvæðanna. Hafi enginn fengið yfir helming atkvæða, 
þá skal fara fram endurkosning og kjósa um þá tvo eða fleiri, er fengið hafa hæsta 
ogjafna atkvæðatölu. Haíi einn fengið hæsta atkvæðatölu, skalkjósa um hann og 
þann, sem fengið hefur hana næst hæsta, en sjeu þeir fleiri en einn, sem hana 
hafa fengið, þá skal kjósa um þá alla. Sá, sem við endurkosningu fær flest at- 
kvæði, er kosinn. Sjeu atkvæði jöfn, skal hlutkesti ráða.

Sá, sem frá fer, getur neitað endurkosningu.
Skorist sá undan, sem valinn hefir verið, að taka við kosningu, verður 

hann að greina ástæður fyrir þvi. Fundurinn sker þá úr þvi með atkvæðagreiðslu, 
en án umræðu, hvort kosningin skuli haldast. Sje þeim, sem kosinn var, veitt 
undanþága frá kosningunni, skal boða til nj’s kjörfundar.



Urslit kosningarinnar skulu tilkynt konungi.
Háskólameistari tekur við 1. jan. árið eftir að kosning fór fram.
Verði háskólameistari að fara frá áður en kjörtimbil hans er á enda, 

skal kjósa nýjan háskólameistara fyíir þann hluta kjörtimabilsins, sem eftir er.

3. gr.
Háskólameistari hefir á hendi alt hið nánara eftirlit með háskólanum og 

starfsemi hans. Hann skal gæta þess, að kenslan fari fram eftir viðeigandi reglum.
Hann sker úr hinum smærri málum, sem fyrir koma, og skýrir háskóla- 

ráðinu frá þeim eftir því sem nauðsyn krefur. Hann sjer um framkvæmd á á- 
lyktunum háskólaráðsins og hinna æðri valdhafa, sem yfir háskólann eru settir, 
og hefir á hendi undirbúning allra þeirra mála, sem lögð eru fyrir háskólaráðið 
eða hlutaðeigandi stjórnardeild. Hann ávísar reikningum, þó með þeirri undan- 
tekning, sem gjörð er i 48. gr.

Háskólameistari skal hafa eftirlit með högum og hegðun námsmannanna 
og skerast i málin samkvæmt þeim reglum, sem settar eru í 38. og 39. gr., ef 
honum virðist nauðsyn krefja til viðhalds háskólaaganum.

4. gr.
í háskólaráðinu eiga sæti háskólameistaii og forstjórar þeirra háskóla- 

deilda, sem háskólameistari er ekki í. Háskólameistari er formaður ráðsins, en 
varaformann kýs það sjer sjálft, til eins árs í senn, og gegnir hann störfum há- 
skólameistara i forföllum hans. í forföllum beggja, háskólameistara og varafor- 
manns, kemur sá sem elstur er af forstjórum háskóladeildanna i þeirra stað.

5. gr.
Háskólaráðið hefir reglubundin fundahöld, en ákveður sjálft, hvenær 

fundirnir skuli haldnir. Háskólameistari boðar til fundanna. Æski tveir menn 
i ráðinu fundarhalds, er háskólameistara skylt að boða til þess. Ályktunum ræð- 
ur atkvæðaíjöldi. Sjeu atkvæði jöfn, sker atkvæði formanns úr.

Geti einhver af þeim mönnum, sem ráðið mynda, eigi sótt fund, skal há- 
skólameistari, ef hægt er, kveðja til fundarins millibilsforstjóra þeirrar háskóla- 
deildar, er hlut á að máli, ef hann hefir verið kosinn, en ella þann háskóla- 
kennara, er siðastur var forstjóri deildarinnar.

Enga ákvörðun má gjöra, ef færri eru en fjórir á fundi. Ef nauðsyn 
krefur, má þó gjöra ákvörðun þegar þrír eru á fundi og þeir verða allir sammála.

6- gr-
Nánari reglur um starfsvið háskólameistara og háskólaráðs verða settar í 

erindisbrjefi, sem konungur gefur út.

7. gr.
Skrifstofur háskólans eru undir stjórn háskólameistara. Þar skal setja 

gjaldkera og ritara og sjeu þeir báðir embættismenn. Háskólaráðið skal gjöra 
tillögur um veitingu þessara embætta.

Ritarinn skal jafnframt vera ritari þeirra háskóladeilda, er engan sjer- 
stakan ritara hafa eða bókara.

Gjaldkerinn gegnir íjárvörslu háskólans á eigin ábyrgð. Hann hefir á



hendi alla reikningsfærslu háskólans og sjóða þeirra, er standa i sambandi við 
hann. Hann sjer um, að tekjur háskólans sjeu heimtar inn í tæka tíð.

Um eftirlit með peningaforða gjaldkera og með embættisfærslu hans yfir 
höfuð, trygging rikisins fyrir Qárheimtum hans og meðferð á eigum háskólans, 
svo og um forgangsrjett að búi hans, gilda sömu reglur og settar eru, eða síðar 
kunna að verða settar, viðvíkjandi öðrum innheimtumönnum og reikningshöldur- 
um i þjónustu ríkisins.

Ennfremur hefir gjaldkeri hina nánari umsjón með fasteignum og innan- 
hússmunum háskólans, sje eigi annar ákveðinn maður til þess settur, og á að 
sjá um nauðsynlegar útveganir og endurbætur og annast framkvæmdir á þeim 
ráðstöfunum háskólavaldanna, er fjármálin snerta.

Rísi ágreiningur um það, hver störf eigi að hvíla á gjaldkeranum og hver 
á ritaranum, þá sker háskólameistari úr.

8. gr.
Háskólaráðið ræður hina óæðri starfsmenn á skrifstofu háskólans, eftir 

uppástungum frá háskólameistara.

9. gr.
Yfirbókavörður skal settur til að stjórna bókasafni háskólans, og sje hann 

embættismaður, er konungur skipar, eftir tillögum háskólaráðsins.

10. gr.
Þær reglur, sem settar eru í 20. gr. viðvíkjandi háskólakennurunum, um 

leyfi frá þjónustu og um forföll, gilda einnig um yfirbókavörðinn, gjaldkerann og 
ritarann, að svo miklu leyti sem hægt er að koma þeim þar við.

ANNAR KAPÍTULI.
Deildir háskólans, kennarar hans og aðrir starfsmenn.

11- gr.
Þeir menn, sem konungur skipar í kenslu-embætti við háskólann, kallast 

háskólakennarar (prófessórar).
Almennir háskólakennara-fundir skulu samkv. 2. gr. haldnir, til þess að 

kjósa háskólameistara. Þar að auki skulu þeir haldnir til þess að ræða mál, 
sem snerta háskólann og starfsemi hans, svo oft sem háskólameistara þykir æski- 
legt, eða ef þess er krafist af hlutaðeigandi stjórnardeild, af háskólaráðinu, eða 
af 10 eða fleiri mönnum, sem atkvæðisrjett hafa á fundunum. Háskólameistari 
boðar til fundanna og stjórnar þeim. Á þeim fundum, er háskólameistaraval 
liggur eigi fyrir, þarf að minsta kosti helmingur þeirra manna, sem rjett eiga til 
fundarsetu, að vera viðstaddur, til þess að gilda ályktun megi gjöra. Fundar- 
sköp skulu sett og samþykt á almennum háskólakennarafundi.

12. gr.
Háskólakennararnir greinast i fimm deildir, og eru þær þessar: 

Guðfræðisdeild, 
Lögfræðisdeild, 
Læknisfræðisdeild,



Sagnfræðis- og heimspekisdeild, 
Stærðfræðis- og náttúrufræðisdeild.

13. gr.
Hver deild um sig velur úr sinum hóp formann, og kallast hann forstjóri 

háskóladeildarinnar; þó er háskólaineistari ætið jafnframt forstjóri þeirrar deildar 
sem hann á heima í, meðan hann gegnir háskólameistarastöðunni. Forstjóra- 
valið fer fram í nóvembermánuði og er kosið til þriggja næstu ára. Þó má 
kjósa til styttri tíma, ef háskólameistaraval kemur fyrir á þessu timabili, til þess 
að halda við hinni venjulegu röð í forstjóravalinu. Endurkjósa má deildarfor- 
stjóra þann sem frá fer, en rjett hefir hann til þess að neita kosningu jafnlangan 
tíma og hann hefir gegnt stöðunni.

14. gr.
Háskóladeildirnar halda tundi til þess að ræða þau mál, sem þær varða 

hverja um sig, sjerstaklega, og boða deildarforstjórarnir til þeirra funda. Allir 
deildarmenn eru skyldir að sækja fundina, nema gild forföll banni, og sömuleiðis 
til að eiga þátt i atkvæðagreiðslu. Alyktunum ræður atkvæðafjöldi, en sjeu at- 
kvæði jöfn, sker deildarforstjóri úr. Geti deildarforstjóri eigi sótt fund, kemur sá, 
er siðast gegndi starfinu á undan honum, í hans stað. Geli hann eigi heldur 
sótt fund, velur deildin sjer forstjóra til bráðabirgða.

Enginn deildarfundur er ályktunarfær, nema að minsta kosti helmingur 
deildarmanna sæki hann.

Háskólameistari getur tekið þátt i meðferð mála i öllum deildum, eftir 
þvi sem honum sjálfum líst. Atkvæðisrjett hefir hann þó að eins i sinni deild. 
Hún kýs varaformann, er gegnir forsetastörfum þar innan deildarinnar, að svo 
miklu leyti sem háskólameistari þykist eigi sjálfur geta sint þeim.

15. gr.
Háskóladeildirnar, eða prófnefndirnar, ef slikt þykir betur henta, eiga að 

ihuga, hvernig kenslunni í þeim námsgreinum, sem þeim eru faldar, hverri um 
sig, verði sem best og haganlegast fyrir komið. Til leiðbeiningar í þessa átt skulu 
samdar lestrar-áætlanir og kenslu-áætlanir og þar gjörð grein fyrir kröfunum við 
hin fyrirskipuðu háskólapróf og skýrt frá, hvernig kennararnir ætli að haga kenslu 
sinni og leiðbeiningum í námsgreinunum. Kensluáætlanirnar skulu leggjast fyrir 
háskólaráðið til samþykkis og má engu i þeim breyta, nema með leyfi háskóla- 
ráðsins.

Fyrir hvert kenslumissiri skulu háskóladeildirnar, eða prófnefndirnar, 
ráðgast innbyrðis um tilhögun á fyrirlestrum og æfingum á því kenslumisseri, sem 
þá fer i hönd, og taka ákvarðanir um hana, á þeim grundvelli, sem lagður er í 
kenslu-áætluninni.

Aukakennarar báskóladeildanna skulu einnig kvaddir til ráðagjörða þeirra, 
sem nefndar eru i þessari grein.

Það skal ákveðið af konungi, að hve miklu leyti og á hvern hátt leita 
skuli álits námsmannasambands þess, sem ræðir um í 37. gr. laganna, um niður- 
skipun og breytingar á lestrar-áætlun þeirri, sem nefnd er i fyrsta lið þessarar 
greinar.



16. gr.
Forstjórar háskóladeildanna eiga að sjá um, að nákvæmar skýrslur um 

alla fyrirlestra og allar æfingar, sem halda á innan hverrar deildar um sig á 
næsta kenslumisseri, sjeu til í tæka tíð.

Aður en skýrslurnar sjeu prentaðar, skal háskólameistari líta eftir því, að 
þær sjeu í samræmi við kenslu-áætlunina, sem samþykt hefir verið, að eitt ákvæði 
komi þar ekki í bága við annað og að regla sje yfir höfuð á öllu.

17. gr.
Háskólakenslustarfið skiftist á tvö kenslumisseri og er annað frá ló. jan- 

úar til 15. júní, en hitt frá <3. september til jóla.

18. gr.
Konungur ákveður, hve mikil kensluskylda hvíli alment á háskólakenn- 

urunum.
Hver háskóladeild fyrir sig ákveður, hvort, eða að hvað miklu leyti, kensla 

skuli niður falla þann tima, sem á prófi stendur. Háskólameistari ræður sjálfur, 
hvort hann heldur fyrirlestra eða eigi, eða hve mikið hann vill að því gjöra, og 
hvort hann er við próf eða eigi.

Öllum er aðgangur opinn að fyrirlestrum við háskólann, nema sjerstakar 
ástæður sjeu til þess að binda aðgönguleyfið við námsmenn eina. Ákvarðanir um 
slikar takmarkanir gjörir háskólaráðið.

Háskóladeildirnar skera úr því, hver um sig innan sinna takmarka, hvert 
öðrum en námsmönnum skuli leyfður aðgangur að æfingum háskólans og að hve' 
miklu leyti.

Fyrirlestrar háskólans, æfingar hans og próf skulu haldin á háskólanum 
sjálfum, eða i þeim kenslustofnunum, sem standa i sambandi við hann, nema há- 
skólaráðið gefi leyfi til þess, ef sjerstaklega stendur á, að út af þessu sje breytt.

Hver háskólakennari hefir rjett til að halda fyrirlestra á háskólanum um 
sjálfvalin efni og fyrir sjálfan sig, ef hann samt sem áður framkvæmir öll skyldu- 
verk, sem embættið leggur honum á herðar. En tilkynning skal háskólameistari 
fá um slika fyrirlestra áður en þeir eru haldnir.

19. gr.
Öll háskólapróf skulu haldin af háskólakennurunum, nema sjerstakar 

ástæður sjeu til annars, eða þá skipuðum kennurum við háskólann (24. gr., 1. 
liður) eða styrkþegum hans (45. gr.).

Fyrirkomulagi prófanna ræður hver háskóladeild hjá sjer, að svo miklu 
leyti sem eigi eru settar um það fastar reglur. Sjeu i einhverri háskóladeild fleiri 
háskólakennarar en þeir, sem halda fyrirlestra og æfingar i námsgreinum, sem 
heimtaðar eru til einhvers prófs, þá skulu þessir kennarar skipa prófnefnd há- 
skóladeildarinnar og sjá um undirbúning til prófanna innan sinnar deildar.

Öll prófin skulu fram fara í heyranda hljóði. Við prófin skulu ætið vera 
prófdómendur, einn eða fleiri. Ef hægt er, skal einn eða fleiri af þeim mönn- 
um, sem um prófin dæma, eigi vera háskólakennari. Þeir prófmenn og prófdóm- 
endur, sem eigi eru háskólakennarar, skulu skipáðir af konungi.

Konungur getur, þegar um verkleg próf er að ræða, ef ástæður leyfa, á- 
kveðið, eftir tillögu frá hlutaðeigandi háskóladeild og háskólaráðinu, að einhver 
hluti prófsins skuli fram fara utan háskólans.



Þeim, sem staðist hafa háskólapróf, gefur hlutaðeigandi háskóladeild vott- 
orð um það.

20. gr.
Leyfi frá þjónustu og ferðaleyfi meðan á kenslutima stendur, geta kennar- 

ar og aðrir starfsmenn háskólans fengið, eins þó til utanlandsferða sje, allt að 14 
dögum, og veitir háskólameistari Jeyfið.

Leyfi frá þjónustu og ferðaleyfi um lengri tima, allt að þremur mánuðum, 
veitast af hlutaðeigandi stjórnardeild, eftir tillögum frá háskóladeild leyfisbeiðanda 
og háskólaráðinu.

Lengra leyfi frá þjónustu eða ferðaleyfi, meðan á kenslutíma stendur, 
veitist af konungi, eftir tillögu háskóladeildar leyfisbeiðanda og háskólaráðsins 
eða þá af þeim, er konungur fær i hendur vald til þess, og gilda sömu reglu, 
um styttri leyfi, ef þeim eru samfara útgjöld fyrir ríkið.

Á hinum lögskipaða leyfistíma geta háskólakennarar, ef einhveijar sjer- 
stakar embættisskyldur eigi binda þá við háskólann, ferðast burt án leyfis, eins 
þó um utanlandsför sje að ræða.

Háskólameistara skal send tilkynning um sjerhvert forfall, svo fljótt sem 
unt er.

Leyfi handa háskólameistara frá þjónustu veitir konungur, eða sá maður 
annar, sem hann fær í hendur vald til þess.

21. gr.
Áður en háskólakennaraembætti er stofnað, eða auglýst laust, og áður en 

tillaga um veitingu þess er lögð fyrir konung til undirskriftar, skal hlutaðeigandi 
háskóladeild og háskólaráðið hafa lagt fram álitsskjal um málið.

Laus embætti við háskólann skal ætíð auglýsa, nema konungur ákveði, 
að það sje eigi gjört.

22. gr.
Þegar velja þarf milli umsækjenda um háskólaembætti og fengin eru á- 

litsskjöl hlutaðeigandi háskóladeildar og háskólaráðsins, ákveður konungur, hvort 
menn, sem utan við háskólann standa, skuli kvaddir til ráða eða eigi, og hvort 
próf skuli halda.

23. gr.
Venjulega skulu þeir einir skipaðir háskólakennarar, er tekið hafa emb- 

ættispróf eða unnið sjer doktorsnafnbót í þeirri vísindagrein, er þeir eiga að 
kenna, annaðhvort við hinn norska háskóla eða við erlenda háskóla.

24. gr.
Um skipun aukakennara skulu tillögur koma fram frá hlutaðeigandi há- 

skóladeildum og skal háskólaráðið bera þær tillögur fram fyrir konung, en hann 
skipar aukakennara.

Forstöðumenn fyrir söfnum, æfingastofum og öðrum stofnunum, svo og 
aðrir þjónar háskólans, skulu ráðnir af háskólaráðinu, eftir tillögum hlutaðeigandi 
háskóladeildar, ef öðruvisi er eigi fyrirskipað af konungi, og ef staða þessara 
manna fylgir eigi beinlínis einhverju háskólakennaraembættinu.

Þjónar við söfn, æfingastofur og aðrar stofnanir skulu ráðnir án umsókn- 



ar, á þann hátt, að forstöðumaður stofnunarinnar leggur tillögu um ráðinguna 
fyrir þá háskóladeild, sem hlut á að máli.

Þó skulu þjónar við háskólabókasafnið og við veðurfræðistofnunina ráðnir 
aðeins eftir tillögu frá forstöðumanni hvorrar um sig af þessum stofnunum, án 
þess að nein af deildum háskólans eigi þar hlut i.

Ritarar háskóladeildanna eða bókarar hverrar fyrir sig, skuiu ráðnir af 
deildunum sjálfum.

Allir óæðri þjónar við háskólann skulu ráðnir af háskólaráðinu, hver um 
sig, eftir tillögu frá þeim manni, sem nánast er yfir hann settur.

25. gr.
Allir þjónar við háskólann skulu ráðnir með sex mánaða uppsagnarfresti 

frá beggja hálfu, háskólans og þeirra sjálfra, nema öðruvisi sje ákveðið með sjer- 
stakri undantekningu. Þó er heimilt að vísa þjónum frá starfi, án uppsagnar, ef 
þeir hafa gjört sig seka í megnri vanrækslu, eða í glæpum.

ÞRIÐJI KAPÍTULI.
Um doktora.

26. gr.
Háskóladeildirnar hafa, hver fyrir sig, rjett til að veita doktorsnafnbætur.

27. gr.
Að jafnaði skal sá háskólaborgari, sem ætlar að vinna sjer doktorsnafnbót, 

hafa staðist embættispróf i vísindagrein sinni eða annari visindagrein henni náskyldri, 
og eigi hafa fengið lægri einkunn en laudabilis (lof). En þó hann hafi eigi fengið 
svo háa einkunn við embættispróf, og jafnvel þó hann hafi ekkert embættispróf 
tekið, getur hann fengið leyfi til að vinna sjer doktorsnafnbótina, ef háskóla- 
deildinni sem hlut á að máli, virðist hann á annan hátt hafa sýnt hæfileika eða 
svarað skriflega á fullnægjandi hátt þremur verkefnum, sem fyrir hann hafa verið 
lögð, úr visindagrein hans.

28. gr.
Sá, er sækir um doklorsnafnbót, verður að láta fylgja umsókninni prent- 

aða ritgjörð visindalegs efnis, eftir sjálfan sig, ritaða á norsku eða öðru því máli 
er hlutaðeigandi háskóladeild leyfir. Sje ritgjörð þessi metin hæf, þá verður um- 
sækjandi að halda tvo opinbera fyrirlestra, og setur konungur reglur um það, 
hvort fyrirlestrarnir skuli vera um sjálfvalin efni eða eigi. Sjeu fyrirlestrarnir 
metnir fullnægjandi, verður umsækjandi að verja ritgjörð sína með kappræðu, 
i heyrandi hljóði.

Ritgjörðin, fyrirlestrarnir, vörn þeirra og hin skriflegu svör, sem nefnd eru i 
27. gr., ef þau fylgja, skal alt dæmt af hlutaðeigandi háskóladeild, eða af dómend- 
um, sem hún nefnir til þess. Ef einhvern af dómendunum á að taka utan háskóla 
deildarinnar, þá skulu þeir til nefndir af háskólaráðinu, eftir tillögu frá deildinni.

Háskóladeildin sker úr þvi hvort veita skuli umsækjanda doktorsnafnbót.
Háskóladeildin semur veitingarskjalið fyrir doktorsnafnbótinni og deildar- 

stjóri skrifar undir það.



Risi ágreiningur um það, í hverri háskóladeild verja skuli doktors-rit- 
gjörðina, þá sker háskólaráðið úr.

29. gr.
Vísa má frá þeim umsækjanda um doktorsnafnbót, er gjórst heíir sekur 

um yíirsjón, sem er þess eðlis, að hennar vegna væri hægt að gjöra hann rækan 
úr námsmannaflokki háskólans. (39. og 40. gr.).

30. gr.
Sá, er hlotið heíir doktors-nafnbót eftir framanskráðum reglum, hefir 

rjett til að halda fyrirlestra í heyranda hljóði á háskólanum, er snerta visinda- 
grein hans.

Þó getur háskólaráðið svift doktorinn þessum rjetti, ef hann misbeitir 
honum, eða ef hann gjörir sig sekan i einhverju því, er varðar námsmenn burt- 
rekstri, og skal þá bera þetta fyrst undir þá háskóladeild, sem i hlut á.

31- gr.
Hver háskóladeild fyrir sig getur með samþykki háskólaráðsins og án 

undanfarins doktorsprófs gjört útlenda menn og konur, er hlotið hafa viðurkenn- 
ingu fyrir vísindastörf, að heiðursdoktorum.

FJÓRÐI KAPÍTULI.
Námsmenn við háskólann.

32. gr.
Hver maður, sem tekið heiir stúdentspróf (artium) hjer í landinu og get- 

ur sýnt fullnægjandi siðferðisvottorð, á rjett til að innritast i tölu háskólaborgara 
við háskólann.

Sama rjett getur háskólaráðið veitt þeim, er staðist hafa erlendis sams- 
konar próf og líafa með því fengið rjett til að innritast við háskóla þess lands, 
er prófið er tekið i, ef þeir geta sýnt fullnægjandi siðferðisvottorð. Haíi þeir 
staðist próf erlendis, er sýni, að þeir hafi náð slikri þekkingu og hjer er heimtuð 
við undirbúningsprófin, þá getur konungur, eftir tillögu háskólaráðsins, veittþeim 
undanþágu frá undirbúningsprófunum.

Konungur ákveður skilyrði fyrir þvi, að þeir, sem án stúdentaprófs hafa 
staðisl burtfararpróf i efstu deild hins konunglega norska hernaðarskóla eða 
sjóforingjaskóla, skuli öðlast rjett til að innritast við háskólann.

33. gr.
Hver, sem beiðist innritunar, verður að tilkynna ritara háskólans, hvern 

af háskólakennurunum hann kjósi sjer fyrir einkakennara (privat præceator). 
Verður þá sá háskólakennari sjerstaklega athvarfsmaður hans og leiðbeinandi og 
getur námsmaður snúið sjer til einkakennara síns með alt, er snertir bæði nám 
bans og hagi. Fari einkakennari námsmanna frá embætti áður en námstiman- 
um er lokið, getur námsmaður valið sjer annan. Enginn er skyldur að vera 
einkakennari fleiri námsmanna en honum ber að rjettri ítölu.



34. gr.
Innritun skal helst fara fram á árshátíð háskólans 2. september.
Þeir, sem innritaðir eru, verða að játast undir skyldur báskólaborgara.

35. gr.
Þegar námsmaður byrjar nám í ákveðinni vísindagrein, verður hann 

sjálfur að tilkynna hlutaðeigandi háskóladeildarforstjóra frá því, en deildarfor- 
stjórinn ritar nöfn allra námsmanna deildarinnar í skrá, er hann geymir. Skifti 
námsmaður um námsgreinar, verður hann einnig að tilkynna það forstjóra þeirrar 
háskóladeildar, er hann víkur frá.

Allir námsmenn eiga í byijun hvers kenslumisseris að rita nafn sitt, bú- 
stað og námsgrein i þartil gjörða bók, er geymd er á skrifstofu háskólans. Kon- 
ungur setur reglur um það, að hverju leyti þeir sjeu skyldir að sækja fyrirlestra 
og æfingar. Námsmönnum er skylt að hegða sjer eftir þeim reglum, sem emb- 
ættismenn háskólans og aðrir starfsmenn setja til verndar góðum siðum og góðu 
skipulagi.

36. gr.
Hver sá maður, er gefur sig fram til bóklegs embættisprófs, skal, um leið 

og hann gerir það, borga 40 krónur til háskólasjóðsins. Þeir, sem gefa sig fram 
til undirbúningsprófa og til prófs í fjárhagsfræði, skulu borga 10 krónur.

Háskólaráðið getur veitt fátækum stúdentum undanþágu frá þessum 
gjöldum.

37. gr.
Námsmennirnir við hverja háskóladeild um sig velja úr sinum hóp full- 

trúa, sem eiga að vera milligöngumenn milli háskólavaldanna og námsmannanna 
i þeim málum, er snerta hagsmuni hinna siðarnefndu, og þá einkum í öllu þvi, 
er snertir kensluna við háskólann.

Nánari reglur um val þessara fulltrúa o. fl. setur konungur.

38. gr.
Ef háskólameistari, háskólaráð, háskóladeild eða forstjóri hennar, kallar 

námsmann fyrir sig, þá er hann skyldur að koma og bera þar vitni.
Sje sá, sem stefnt er, vitnisskyldur fyrir dómstólunum, getur háskólaráðið 

krafist, að vitnisburðurinn sje gefinn að viðlagðri æru og samvisku og með eiðs- 
framboði, og skal þá eiðurinn unninn fyrir dómstólunum, ef einhver, sem hlut á 
að máli, krefst þess. Þeim lagaboðum, er mæla svo fyrir, að hátíðleg fullyrðing 
geti komið i eiðs stað, skal beita á sama hátt.

39. "gr.
Verði námsmaður sekur um brot gegn reglum þeim, sem háskólaborgur- 

um eru settar, svo sem í megnri óreglusemi, ósæmilegri hegðun við kennara há- 
skólans, siðlausu líferni eða verknaði, er varðar ærumissi, hvort heldur er innan 
eða utan háskólans, þá hefir háskólaráðið rjett til að beita þessum hegningar- 
ákvæðum, en skal þó fyrst heyra vörn þess, er i hlut á:

1. Áminningu, og skal hún sniðin eftir þvi sem háskólaráðið telur hæfilegt i 
það og það skifti. Jafnframt má svifta þann, er fyrir áminningu verður, 



öllum styrkveitingum, er háskólinn ræður yfir. Þó getur hann fengið hlut- 
deild i þeim síðar, eftir hrósverða hegðun um langan tima.

2. Burtrekstur, annaðhvort um ákveðinn tima, eða þá svo, að sá, er fyrir verður, 
eigi aldrei afturkvæmt. Sje aðeins um ákveðinn tíma að ræða, þá missir þó 
sá, sem rekinn er, öll rjettindi háskólaborgara, meðan á þessu stendur, og 
hefir eigi aðgang að háskólanum.

40. gr.
Missi námsmaður almenn borgararjettindi eftir fullnaðarhegningardómi, 

skal hann rækur vera þann tíma, sem hann er sviftur almennum borgararjett- 
indum. En sjeu þau veitt honum aftur áður en hinn ákveðni timi er út runninn, 
þá er hann eigi lengur rækur.

Sje námsmaður gerður rækur af háskólaráðinu, samkvæmt 39. gr., um 
lengri tima en eitt ár, þá getur hann áður 4 vikur eru liðnar frá þvi, er honum 
var birtur úrskurðurinn, krafist þess, að honum sje skotið til hæstarjettar. Slíkt 
málskot fer fram eftir þeim reglum, er gilda um almenn sakamál, og frestar það 
framkvæmd úrskurðarins þar til dómur er fallinn, en rjett til próftöku veitir 
það ekki.

Háskólaráðið getur numið brottrekstrar-úrskurð úr gildi, ef sá, er fyrir 
hefir orðið, sýnir með heiðvirðri hegðun I langan tíma, að hann sje þess veröur.

Þegar burtrekstrarhegning er ákveðin, skal ætíð senda hlutaðeigandi stjórn- 
ardeild tilkynning um það og um alla málavexti.

41. gr.
Hver valdsmaður ríkisins, sem stefnt hefir námsmanni fyrir glæp, eða 

dæmt námsmann i sekt fyrir meiri háltar misgerð, skal þegar í stað tilkynna 
það háskólameistara. Eins skal hann gjöra undir eins og hafin er rjettarrann- 
sókn gegn námsmanni, eða ef leitað er eftir honum vegna grunsemdar. Háskóla- 
meistari hefir rjett til að vera við, er námsmaður er yfirheyrður af dómara, eða 
setja til þess í sinn stað einhvern annan af háskólans mönnum.

42. gr.
Lagalegutn afskiftum háskólans af námsmönnum er þá fyrst lokið, er 

námsmaður hefir hætt námi að fullu og öllu, eða ef hann hefir i fjögur kenslu- 
misseri samíleytt eigi sótt háskólann. Komi hann síðar aftur til námsins, þá er 
hann orðinn háður lagalegum afskiftum háskólans um leið og hann tilkynnir 
hlutaðeigandi deildarforstjóra komu sina. Hafi hann, meðan hann var fjarverandi, 
gjört sig sekan í einhverri misgjörð þess eðlis, að hún varðaöi háskólanámsmenn 
brottrekstri, þá skal beita reglum þeim, sem settar eru um þetta i 39. og 40. gr.

FIMTI KAPÍTULI.
Um styrk.

43. gr.
Fjárveitingum úr sjóðum, sem ætlaðir eru til styrktar námsmönnum 

meðan þeir eru að búa sig undir próf, skal útbýtt meðal fátækra háskólaborgara, 
sem kynna sig að ástundun, dugnaði og góðri hegðun og sækja háskólann það 
kenslumisseri, sem fjárveitingin fer fram á. Þó getur háskólaráðið, ef sjerstaklega



stendur á, leyft styrkþegum dvöl annarstaðar, ef þeir geta sýnt, að náminu sje 
haldið áfram.

Styrkveitingunum útbýtir háskólaráðið, ef öðruvísi er eigi ákveðið í 
stofnunarskjölum sjóðanna, eða þá nefnd, er háskólaráðið skipar, og á þá einn 
maður úr hverri háskóladeild sæti í þeirri nefnd.

44. gr.
Styrkveitingar af háskólafje til vísindalegra ferða eða til þess að vinna 

að visindalegum verkum eða rannsóknum, veitast af háskólaráðinu, eftir tillögum 
frá háskóladeildunum, ef eigi er öðruvísi fyrir skipað í stofnunarskjölunum.

45. gr.
Ef efni leyfa, útbýtir háskólaráðið, eftir tillögum frá háskóladeildunum, 

styrkveitingum til háskólaborgara, sem fást við sjálfstæðar vísindaiðkanir (há- 
skólastyrkþegar).

Þessir menn eru skyldir til að halda fyrirlestra og taka þátt í prófum, ef 
þess er krafist, alt eftir nánari reglum, sein settar eru eða settar verða af 
konungi.

SJÖTTI KAPÍTULI.
Vísindastofnanir háskólans.

46. gr.
Bókasafn háskólans, gróðrarreitur hans, hinar visindalegu æfingastofur, 

söfn og aðrar stofnanir, sem eigi eru eingöngu ætlaðar til hjálpar við námið, 
skulu, auk þess sem þær eru einkum til afnota fyrir háskólakennara og nám$- 
menn, einnig vera opnar fyrir almenning, en hlýða verða allir þeim reglum, sem 
settar eru af háskólaráðinu eða forstöðumönnum stofnananna um notkun þeirra.

47. gr.
Þeir háskólakennarar, sem að áliti hlutaðeigandi háskóladeilda fjalla um 

þá vísindagrein, sem stofnanir háskólans, hver um sig, heyra til, skulu skyldir 
að takast á hendur stjórn þeirra.

48. gr.
Það fje, sem veitt er vísindastofnun á hverju einstöku fjárhagstímabili, 

eða það fje, sem óeytt er af eldri fjárveitingum, getur háskólaráðið fengið for- 
stöðumanni stofnunarinnar til umráða, svo að hann geti ávísað þvi beint til út- 
borgunar hjá gjaldkera.

Forstöðumenn safnanna mega, til ágóða fyrir þau, farga af munum, sem 
meira er til af en eitt eintak. Þó þarf samþykki háskólaráðsins til þess að farga 
megi nokkru þvi, sem mikils er um vert, og eins ef gripur sá, sem um er að 
ræða, er að einhverju leyti sjerkennilegur.

49. gr.
Forstöðumenn hinna vísindalegu háskólasafna mega ekki stofna önnur 

söfn líkrar tegundar, nema þeir fái til þess sjerstakt konungsleyfi, nje heldur 
sjálfir láta i skiftum eða selja eða kaupa gripi af liku tagi.

Sömu ákvæði gilda um starfsmenn og þjóna við söfnin, nema undanþága 
sje veitt með úrskurði þeirrar háskóladeildar, sem hlut á að máli.

50. gr.
Fyrir hvert um sig af hinum vísindalegu háskólasöfnum skipar háskóla- 

ráðið annaðhvort ár nefnd, og skulu i hverri þeirri nefnd vera að minsta kosti 
tveir háskólakennarar, en nefndirnar hafa umsjón hver með sinni stofnun, eftir 
reglum, er háskólaráðið setur, og skal hver nefnd árlega senda háskólaráðinu 
skriflega skýrslu um starfsemi sína.

SJÖUNDI KAPÍTULI.
Eignir háskólans og rjettindi.

51. —54. gr.

ÁTTUNDI KAPÍTULI.
Um það, hvenær lögin öðlast gildi, hver eldri lög skuli falla úr gildi 

og bráðabirgða-ákvarðanir.

55. gr.
Lög þessi öðlast gildi 1. janúar 1907. Jafnframt eru eftirfarandi lög og 

lagaákvæði úr gildi numin:

56. gr.
Háskólameistari skal fyrst kosinn í októbermánuði 1906 og stjórnar for- 

maður háskólaráðsins þeirri kosningu.
Síðan kjósa þær háskóladeildir fjórar, sem háskólameistari er ekki Qelagi 

i, deildarstjóra, og skal ekkert tillit til þess tekið, hvort valdatími þeirra, sem nú 
gegna störfunum, er út runninn samkvæmt eldri lögum eða eigi. Afþeim fjórum, 
sem fyrir kjöri verða, fara tveir frá eftir eitt ár og hinir tveir eftir tvö ár. Eftir 
þrjú ár fer háskólameistari frá. Úr því skal skorið með hlutkesti, hverjir frá 
skuli fara eftir eitt ár.

Álitsskjal forstöðumanna hinna æðri skóla 

um háskölaliiiæ.

Margur hefur haft orð á því, að háskólahús þyrfti að reisa, ef háskóli 
væri stofnaður, og talið sjálfsagt, að allar deildir hins nýja háskóla hefðust við 
undir sama þaki.

Þetta er álitainál. Að visu munu flestar deildir viðast vera undir sama 
þaki erlendis, en mentadeildir geta verið i háskólaheild, þó að sitt húsið hafi 
hver þeirra.

Svo er um nokkra háskóla erlendis, að ýmsar deildir þeirra eru sín i 
hverju húsi.

Nú eru hjer þrjár háskóladeildir, þó að ekki sjeu þær nefndar því nafni, 
það eru: prestaskóli, læknaskóli og lagaskóli.

Og nú er svo ástatt, að þessir þrír æðstu skólar landsins eru því sem 
næst húsnæðislausir.

Hinn almenni mentaskóli er í vönduðu húsi og vel viðunanlegu, þótti gam- 
alt sje, enda er því prýðisvel haldið við.

Handa stýrimannaskólanum hefir verið reist allvandað skólahús; sama er 
að segja uin gagnfræðaskólann á Akureyri og kennaraskólann í Reykjavik.

Alt öðru máli er að gegna um æðstu skóla landsins.
Prestaskóli er haldinn í gömlu húsi, sem landið á. Það var í fyrstu í- 

búðarhús og er fornfálegt mjög, lágt til lofts og niðursökt. I þessu húsi hefur 
skólinn tvær stofur til afnota; er önnur þeirra mjög lítil, en hin áföst við eldhús 
dyravarðar, innangengt á milli, og fyllist stofan daglega af matarlykt úr eldhús- 
inu. Afrensli frá húsi þessu hefur aldrei verið i lagi, enda safngryfja að húsa- 
baki, mjög nærri húsvegg: en jarðvegurinn orðinn svo mettur af ýldu og ólyfjan, 
að það ber oft til, að megna rotnunarfýlu leggur upp úr jörðunni, upp um gólf- 
in, og fyllir stærri kenslustofuna, sem veit inn að garðinum. En minni stofan 
er svo gólfköld, að kennarar segjast kólna upp að hnjám, er þeir sitja þar í 
frostum á vetrardag.

Læknaskólinn hefur á leigu hús nr. 25 í Þingholtsstræti. Þetta hús var 
áður jafnframt sjúkrahús, en nú hefur skólinn alt húsið. Það er ekki mjög 
gamalt, en viðhald á því hefur verið í versta ólagi, svo að húsið liggur undir 
stórskemdum, er orðið gisið og kalt og ákaflega kolafrekt, enda eru ofnar Ijelegir 
og af sjer gengnir. En skólinn verður að sætta sig við húsið eins og það er, 
hann á einskir annars úrkosta. Eigendur hússins hafa auglýst það til sölu, en 
ekkert boð fengið. Ef einhver vill kaupa það, verður það selt og læknaskólan- 
um bygt út. Leigan er 1000 kr,

Lagaskólinn hefur tekið á leigu 3 stofur, 1 væna stofu, 2 smáherbergi, í 
húsi nr. 28 í Þingholtsstræti. Það hús er nýlegt og stofurnar vandaðar. En 
skólinn hefur ekki getað fengið þær til lengri tima en eins árs. Má búast við, 



að sá skóli megi þannig hrekjast ár frá ári úr einu húsi í annað. Húsaleiga 
skólans er nú 360 kr. á ári.

Vjer erum þess fullvissir, að þing og þjóð hafa ekki í hyggju að gjöra 
þessum helstu skólum landsins til langframa lægst undir höfði.

Hvað sem líður stofnun háskóla, þá er víst, að það má ekki dragast, að 
veita þessum þrem skólum viðunandi húsnæði.

Vjer sjáum ekkert þvi til fyrirstöðu, að þeir sjeu allir í einu húsi; teljum 
það miklu fremur vel til fallið, enda miklu ódýrara að reisa eitt hús stórt en 
mörg smá.

En ef hús er reist yfir þessa þrjá skótaT-þá virðist oss sjálfsagt, að hafa 
það svo stórt, að bæta megi við einni kensludeild; kenslu í heimspeki og islensk- 
um fræðum.

Það er því eindregin tillaga vor, að háskólahús sje reist svo fljótt sem 
verða má.

Vjer höfum ihugað hversu stórt það hús þurfi að vera, og teljum nauð- 
synlegt, að í því sjeu:

I. Handa guðfrœðisdeild:
1 kenslustofa 10X10 álnir
1 — 6x 7 —
1 kennarastofa 6x 6 —
1 æfingastofa 6x 6 —

II. Handa lagadeild:
1 kenslustofa 10X10 álnir
1 — 6X 7 -
1 kennarastofa 6X 6 -
1 æfingastofa 6X 6 -

III. Handa heimspekisdeild:
(Heimspeki, íslensk fræði).

1 bogsalur (amfiþeater) með sætum handa 3oo á-
heyrendum.

1 kenslustofa 6X7 álnir
1 kennarastofa 6X6 —

IV. Handa lœknadeild;
1 kennhrústofa 10X10 álnir
1 6X 7 —
1 kennarastofa 6X 6
1 geymslustofa 4x 5 — (fyrir lyfjasafn).
1 4X 5 — (fyrir verkfæri og kensluáhöld)
1 — 8xlo — (fyrir muni til afnota við kenslu i

í heilbrigðisfræði.
kjall- 2 — 8X12 — hvor um sig ( fyrir líkamshluti, heil-
ara ■ brigð liffæri og sjúk líffæri).

húss- 1 vinnustofa 5X 6 — er sje áföst við geymslustofurnar
1 likskurðarstofa 8X 6 —

ins. 1 líkstofa 3X 6 —



V. Fundasalur, er rúmi 100 manns.
VI. Pvotthús (Lavatorium), með vatnssalernum, þvagklefum, þvotta- 

borðum o. s. frv.
VII. Fatabúr (fyrir yfirhafnir manna).
VIII. Ibúð handa umsjónarmanni.
IX. Skrifstofa handa háskólaritara.
Vjer álítum, að húsið megi ekki vera minna en hjer er til tekið.
Hver deild verður að hafa tvær kenslustofur, til þess að tveir kennarar 

geti unnið í einu.
Sú stærð á stofunum, sem hjer er nefnd, mun vafalaust nægja á næstu 

mannsöldrum.
Þó teljum vjer nauðsynlegt, að til sje einn stór kenslusalur. Það er hug- 

sjón vor, að margri kenslu verði svo háttað, að alþýða geti fært sjer í nyt; 
hugsum vjer þar helst til heimspeki og islenskra fræða; má og vel vera, að há- 
skólakennarar í öðrum mentagreinum vili halda uppi kenslu fyrir alþýðu manna 
hver í sinni grein, teljum vjer það einkar æskilegt, því að vjer álítum, að háskól- 
inn eigi að færast i það horf, er tímar liða, að veita sem víðtækastan fróðleik 
öllum þeim, er æskja meiri mentunar, en veitt er í hinum lægri skólum. Þess 
vegna förum vjer fram á, að til sje í háskólahúsinu einn stór kenslusalur, og 
finst oss sem hann megi ekki vera minni en svo, að hann rúmi 3oo manns.

Vjer ætlum hverri deild sjerstaka kennarastofu, en ætlumst þá lika til, að 
sú stofa sje jafnframt bókaherbergi fyrir handbækur kennaranna.

Verklegar æfingar eru nú á dögum einn liður í lagakenslu og guðfræðis- 
kenslu; er hvortveggja að ýmsan sjerstakan útbúnað þarf i þær stofur, sem til 
þess eru ætlaðar, enda taka æfingarnar venjulega lengri tima en 1 stund i einu; 
þykir því jafnan óhentugt að hafa þær i stundakenslustofunum.

Læknadeildin þarf miklu meira húsrúm en hinar deíldirnar, af því að 
þar er brýn þörf á mörgum geymslustofum fyrir ýms söfn og eiga þau jafnan 
þátt í að stækka; þar þarf einnig vinnustofur eins og nefnt er í áætluninni. Það 
er bót í máli, að margar stofur þessarar deildar mega vera í kjallara, ef hann 
er þur og bjartur.

Þá teljum vjer sjálfsagt, að í húsinu sje samkomusalur; þar skuli halda 
kennarafundi (háskólakennarafundi), þar megi halda ýmsar hátiðlegar samkom- 
ur, er varða þjóðfjelagið í heild sinni; þar megi gamlir háskólaborgarar, guð- 
fræðingar, lagamenn, læknar og málfræðingar halda fræðimannafundi. Vjer 
hyggjum nægja, að þessi s:|dur rúmi loo manns.

íbúð verður að verá i húsinu handa þeim mimni, er hefur umsjón á þvi. 
Og sjálfsagt verður, þegar fram i sækir, settur háskólaritari. Þessi tvö störf mætti 
ef til vill fela einum manni.

Af þessari áætlun má marka stærð hússins; gerum vjer ráð fyrir, að það 
sje gjört úr islenskum steini og tvíyft. Fundarsalurinn og kenslusalurinn mikli 
mundi verða að ná til rjáfurs, en ella mundi nægia 5 álna hæð undir loft bæði á 
neðri og efri bygð, og hafa þar allar hinar minni kenslustofur og kennarastofur 
o. s. frv. íbúð umsjónarmanns mætti vera i þakbygðinni. í kjallara mætti kom- 
ast af með minni hæð undir lofl, 4Vs alin, en góða birtu þarf þar í allar stofur 
læknadeildarinnar, einkum likskurðarstofuna; ætti hún helst að vera í horni, og 
gluggar á tvo vegu.

Kjörboe húsameistari hefur nú gjört oss þann greiða, að líta á þessa áætlun og 



ihuga hvernig öllum þessum herbergjum og sölum verði fyrirkomið í einu húsi. 
Hann segir oss, að húsið muni verða þvi sem næst 31,700 rúmálnir að utanmáli, 
kjallari talinn með.

Því næst höfum vjer grenslast eftir verði á rúmalin í nýjum vönduðum 
steinhúsum hjer i bæ. Hefur Kjörboe húsameistari tjáð oss, að bókhlaðan nýja 
sje 38,400 rúmálnir að utanmáli, og muni kosta 190,000 kr. í þessu verði eru 
öll hitunaráhöld og loftrásarumbúnaður, og er hvorttveggja miklu vandaðra en í 
nokkru öðru húsi hjer á landi. Þess ber að geta, að landssjóður greiðir ekki 
þetta verð fyrir húsið, ekki nema 170—175 þús, kr.; en Kjörbor segir að hluta- 
fjelagið »Völundur« muni skaðast svo mikið á verkinu, að sannvirði hússins 
nemi 190 þús. kr. Verð á rúmalin i húsi þessu er á 4 kr. 95 aur.

Þá hefur bankastjóri, justitsráð Sighvatur Bjarnason góðfúslega skýrt oss 
frá stærð og verði fslandsbanka. Það hús er einnig mjög vandað. Það er 16,915 
rúmálnir og kostaði 98,000 kr., eða 5 kr. 79 aur. hver rúmalin.

Loks hefur hefur herra bankastjóri Tryggvi Gunnarsson veitt oss vitneskju 
um hús Landsbankans. Það er um 17,500 rúmálnir, og kostaði 83 þús. kr. eða 
4 kr. 75 aura hver rúmalin. í þessu húsi eru veggir einhlaðnir, í hinum húsun- 
um tvihlaðnir, úthverfan úr íslenskum grásteini, innhverfan úr steyptum sand- 
steini.

Vjer ætlum, að háskólahús megi reisa fyrir líkt verð á rúmalin, sem raun 
hefur á orðið um bókhlöðuna. Og ef vjer setjum 5 kr. verð á rúmalin, þá ætti 
háskólahúsið eftir áætlun vorri, og útreikningi húsameistara að kosta 158,500 kr. 
Hinn mikli bogsalur, fyrir 300 áheyrendur, hleypir verði hússins upp að miklum 
mun. Ef honum væri slept, mundi húsið, að sögn húsameistara, geta orðið allt 
að 25,000 kr. ódýrari. Húsameistari segir og, að gerlegt muni að reisa húsið 
þannig, að þennan bogsal megi gjöra síðar, sem útbyggingu úr baklið hússins, en 
fullyrðir, að aldrei geti farið eins vel á því„ að byggja i tvennu lagi; ef salurinn 
væri gjörður samtímis húsinu, þá sje miklu hægra, þó að hann standi út úr þvi, 
að gjöra alla herbergjaskipan sem hagkvæmasta; geti t. d. verið hagræði að láta 
salinn ná inn i sjálft höfuðhúsið, eða hafa eitthvað fleira i útskotinu, en salinn 
einann. Hann segir og, að talsvert dýrara sje að byggja i tvennu lagi.

Vjer treystum þvi, að þing og stjórn verði oss sammála um, að vilja gjöra 
Reykjavikurháskóla svo úr garði, að hann verði ekki til þess eins að læra og 
prófa embættismannaefni, heldur vinni sem mest að því, að veita hverri uppvax- 
andi kynslóð þá mentun, sem lægri skólunum er ofvaxið að láta i tje. En stór 
kenslusalur er skilyrði fyrir sliku mentunarstarfi háskólans.

Vjer búumst við, að margir muni ætla, að vel megi hafa fundasal (há- 
tiðasal) háskólans að kenslusal í þessum tilgangi.

En það væri óhentugt.
Fundarsalur fyrir 100 manns þarf ekki að vera stór. Þar þarf engin borð 

fram með bekkjum eða stólum. En hann ætti að vera vandaður; Hann ætti að 
prýða smámsaman með listaverkum íslenskra listamanna.

Kenslusalur fyrir 300 manns verður margfalt stærri; og hann má ekki 
vera ferhyrndur eða aflangur, þeir sem aftast sitja heyra þá ekki nógu vel, ef 
kennara liggur lágt rómur, og sjá ekki nógu vel, ef kennarinn dregur myndir á 
spjald, sýnir myndir eða hluti eða gjörir einhverjar tilraunir. Þessi saldur verð- 
ur að vera bogsalur með smáhækkandi sætum; þá verður fjarlægðin miklu minni 



milli kennara og þeirra, sem fjarst sitja; allir heyra betur og sja betur til kenn- 
arans.

Þess munu allir óska, að háskólahúsið verði reisulegt, svipmikið og svip- 
frítt. Teljum vjer því æskilegt, að húsameisturum sje boðið að keppa um gjðrð 
hússins, og verðlaunum heitið þeim, er prýðilegastan gjöra uppdráttinn að smekk- 
manna dómi. Til þessa mundi ekki þurfa meira fje en nemi 1000 kr., og megi 
landsstjórnin veita 500 kr. verðlaun hæst, þá 300 kr„ en lægst 200 kr. Skuli 
landsstjórnin og skipa dómendur til að dæma uppdrættina.

Af framangreindum ástæðum leyfum vjer oss virðingarfylst að leggja til, 
að íje verði veitt á fjárlögunum allt að 160 þús. kr., til að reisa háskólahús.

Vjer teljum þarflaust að veita jafnframt íje til innanstokksmuna; erhvort- 
tveggja, að húsgjörðinni mun naumast lokið milli þinga, enda mundu skólarnir 
geta bjargast í fyrstu við þá innanstokksmuni, sem þeir eiga til.

Vjer leyfum oss að lokum að vekja athygli á þvi, að prestaskólahúsið 
ætti að geta selst fyrir allhátt verð, liklega 20,000 kr. Húsið sjálft er að vísu 
gamalt og lítils virði, en lóðin er stór, og mjög vel fallin til verzlunar.

Til er og háskólasjóður, þvi íje var safnað á ofanverðri síðustu öld, og 
er sjóðurinn í vörslum Tryggva bankastjóra Gunnarssonar. Hefur bankastjórinn 
skýrt oss frá þvi, að sjóðurinn nemi nú 7542 kr.; leggur hann til, að þessi sjóð- 
ur sje ekki hafður að eyðsluíje, heldur haldið óskertum sem styrktarsjóð. Það 
teljum vjer og einkar æskilegt, og giörum ráð fyrir, að sjóðurinn verði af- 
hentur væntanlegri háskólanefnd, þegar háskóli er kominn á fót. Fylgir hjer með 
erindi frá bankastjóranum, þar sem hann gjörir grein fyrir hverjir helst hafa unn- 
ið að þvi að safna þessu íje. Er oss kunnugt um, að hann var sjálfur einn 
helsti styrktarmaður þessa fyrirtækis.

Hjer má geta þess, að gjafasjóður Hannesar Árnasonar, sem nú nemur 
um 60,000 kr„ ætti að sjálfsögðu að falla til háskólans, og skipulagsskrá hans 
verða breytt áður langir tímar líða, í þá átt, að allir námsmenn geti notið styrks 
af þeim sjóði, og styrktiminn jafnframt styttur úr 4 árum i eitt ár.

Vjer gjörum ráð fyrir, að húsið verði reist á Arnarhólstúni, sem er eign 
landssjóðs; þar er það prýðisvel sett, og þarf að sjálfsögðu að ætla þvi allstóra 
lóð. —

Ef ekki þykir fært sökum fjárskorts að reisa háskólahúsið þegar í stað, 
mætti ef til vill ætla skólanum húsnæði í efri bygð mentaskólans. Yrðu þá þeir 
tveir kennarar að flytja þaðan, sem nú búa þar.



Við fylgiskjal II,

Háskólasjóðurinn var stofnaður árið 1893 af nokkrum þingmðnnum; 
sýslumaður Benedikt Sveinsson var þar fremstur i flokki. Við árslok var sjóður- 
inn 588 krónur.

Árið 1894 gekst kveníjelag Reykjavíkur fyrir því, að auka sjóðinn með 
samskotum og tombólu. Merkiskonan Þorbjörg Sveinsdóttir var þar fremst að 
áhuga og dugnaði. Það ár safnaði kvenfjelagið 1258 kr. og næsta ár 462 kr., 
hafði það þá alls safnað 1720 kr. í sjóð þingmanna safnaðist þessi tvð ár 1944 
kr., og árið 1896 urðu samskot og vextir 337 kr.

Eftir það komu engin samskot til sjóðsins, var þá við árslok 1896 það, 
sem þingmenn söfnuðu með vöxtum, 2869 kr., og það, sem kveníjelagið safnaði 
með vöxtum, 1834 kr., það er samtals 4703 kr.

Síðan hefir sjóðurinn talsvert aukist með vöxtunum, svo hann var við 
árslok 1907 7542 kr. Þaraf var i sparisjóðsbókum 1042 kr. og i bankavaxta- 
brjefum 6500 kr.

Aldrei var valin stjórn við byrjun samskotanna, en jeg var kosinn fje- 
hirðir, og hefi þvi frá upphafi gætt sjóðsins og ávaxtað hann. Brjefin og spari- 
sjóðsbókin eru geymd hjá mér i »boxi« Landsbankans.

Upphaflega var það ætlun Ben. Sveinssonar og Þorbjargar systur hans, 
ásamt fleirum er samskotin styrktu, að þau skyldu verða svo mikil, að þau nægðu 
til að byggja hús fyrir háskólann, en þegar það sást hve undirtektir landsmanna 
voru daufar, þá dofnaði sú fyrirætlan.

Það er mín skoðun, að nefndur sjóður sje svo lítill, að litið muni um 
hann til húsbyggingar, en að hann gæti gjört meira gagn með því, að úr honum 
væri gjört »legat«, sem vöxtunum af væri varið til styrktar efnilegum nemendum 
við skólann.

Reykjavik, 24. október 1908.

Tryggvi Gunnarsson.


